
Dilesona 1: Bukalenga bua Nzambi

Bipatshila:
1. Kujingulula Bukalenga bua Nzambi

2. Kuikala ne lumonu lua tshidi Bukalenga bua Nzambi mua kufuanangana nabu mu musoko wenu.

Bukalenga bua Nzambi ntshinyi?

Pavua Yesu wenda pa buloba, wakabanyangana ne bantu bulongolodi buenda. Bulongolodi bua kukema,
bututuma anu ne tuikala ne disanka dia kujuka matuku onso bua kuikalamu. Bulongolodi ebu mbufunda misangu
98 mu Dihungila Dipia —Dipia. Polo udi wakula bua bulongolodi ebu ne Yesu kabidi uvua mubuakula ne mutuyisha
bua kutendelela bua bulongolodi ebu.

e Udi mumanye ne bulongolodi ntshinyi?

Mu tusumbu tukesa.
Balai nvensa ni andamunai ku nkonku idi ilonda ei.
e Matayo 10: 5-8. - Yesu utuminyina balongi benda bua kuyishabu tshinyi?
e Luka 4: 43- Yesu uvua mutumibua bua tshinyi?
e Bienzedi 1:3 -Yesu ulongeshela tshinyi pa muanda eu mu matuku makumi anai a ndekelu wenda pa
buloba?

e Bienzedi 28 :30-31 -Polo uyishila tshinyi pa bulongolodi ebu ?

Bulongolodi bua Nzambi budi ngibakilu wa bukalenga buenda. Bu mutudi bua kubumona mu nvensa ei, buvua
menji mashindama avua Yesu ne Polo bayisha. Bulongolodi bua Nzambi budi ne tshia bua kuikala tshishimikidi
kabidi buetu tetu. Kadi babunyi ba mu nkatshi muetu kabena bajingula mbikidilu eu : « Bukalenga bua Nzambi »
nansha.

e  Kudimuka ne tangila muntu, elaku menji ne mu mushindu kai mu udi mua kunvuija Bukalenga bua
Nzambi kudi muena kilisto muhia-mubhia.

Abanyanganai mandamuna pamue mu tshisumbu.

Bukalenga bua Nzambi kabuena bukola bua kubunvuija nansha. Bukalenga bua Nzambi budi muaba udi Yesu
muikala Nfumu ne mikenji yenda minemekibua. Nunku mu miaba yonso itudi tumona bantu benda mu ditumikila
dia Nzambi ne balonda majinga enda, padi Bukalenga bua Nzambi bua kamotumotu. Bulela Bukalenga bua Nzambi
kabua kulua mu bujima buabu to, too ne padi Yesu upingana tshia kabidi ne padi bintu bionso bilua bihia-bihia
kabiyi ne mpekato to.

Bua kutuambuluisha bua kujingulula, tudi tuelangana meniji pa Thailande. Thailande udi bukalenga bua bu nfumu
bua mulongu (royaume), padi nfumu wabu wakula, ba thailandais bonso badi bunvua . Padiye wamba ne
mpindieu ndi musua langi wa manyimanyi (couleur jaune), bantu bonso badi baluata nzumiji ya manyimanyi mu
dimue. Padiye wamba ne, mukajenda mmusua langi mukunzubila, bantu ba bungi badi baluata nzumiji
mikunzubila mu ditanu. Mmunangibua, ne bantu mbamutangidila bikola. Padiye wamba ne mmunanga langi
kampanda, bidi biambulukila bantu bonso mu nduatshilu wabu.

Kukadi bidimu bipita, basalai bangatshila bukalenga mu Thailande. Bavua baluanga nvita mu misesu kudi bena dia
bukelenga bua ditunga baluisha basalayi. Bantu bonso bavua bambulukila kulu bualu tshinvundu tshivua tshikola.
Nunku nfumu’ abu wakuila, wakambila bantu bonso bua balekela nvita ne badilongolola ku masungulangana.
Nvita ikosekela musangu umue.



Muntu nansha umue kavua muimanyina nfumu nansha, bakenza tshivuaye muamba. Nansha bantu bobu mua
kuikala ne tshinji, kabivua ne bualu to. Nfumu uvua muakula, ku musankisha kuvua kupita majinga abu onso.

Tudi petu ne Nfumu, dina dienda Mukalenga YESU. Katuena mua kukeba bua ku musankisha bu muvua bena
Thailande basankisha nfum’abu anyi ? Bikala bena Thailande bananga Nfum’abu bikola nunku, ne nduatshilu wabu
ulonda ne langi idiye munanga, mioyo yetu kayena payi mua kulengibua bikola kutamba bua dinanga dia
Mukelenga wetu YESU anyi ?

KONKANGANAI MU TSHISUMBU TSHINENE
e  Tutu tukeba kusankisha Mukalenga wetu mu bionso bitudi tuenza anyi? Bua tshinyi anyi bua tshinyi to?
e  Bitupa kai bia mu moyo wetu bitudi mua kuyila bimpa bua kutumikila Nzambi?

Kutumikila mu bintu bionso

Balai Kolosai 3:19, ni 1 Kolinto 10:31.

Nzambi musua bua tukumbana mu ku musankisha ne mu kumunemeka mu tshikondo tshionso. Mu nvensa ei,
badi batuambila ne: « nansha binuikala mua kudia nansha kunua, nansha binuenza bualu kai bukuabu bonso,
enzai bionso bua butumbi bua Nzambi » Mu nvensa yonso ibidi, udi wambulula menji atudi ne bua kuenza: Mu
Kolosai: « ni bionso binudi ne bua kuenza, mu meyi anyi mu mudimu enzai bionso mu dina dia Mukalenga Yesu,
nupingaja ngasa kudi Nzambi Tatu bua bualu buenda. » Mu 1 Kolinto: udi wambulula kabidi momumue. Padi bualu
ba buambulula mu biblia, bidi bileja dikuatshisha diabu dilelela. Polo musua kutunvuija ne, mu bionso bitudi ni bua
kuenza, tufilayi butumbi kudi Nzambi.

Konkanganai mu tshisumbu tshinene
. Mmalu kai madisunga atutu tuenza ku dituku (fundai malu aa ku mbodi).
Konkanganai mu tusumbu tukesa.
° Mushindu kai utudi mua kupesha butumbi kudi Nzambi mu kuenza malu aa onso? (Londeshai malu anudi
bafunda pa dibeji, bumue ku bumue).

Tuikalai bantu balongama mu ntumikilu wetu kudi mukalenga wetu Yesu ne mukumusankisha. Nzambi

mmutuenzela bia bunyi mu kututumina muanenda mulume bua kutufuilaye. Bituikala tudi tunanga Dipa Dienda
dinena tudi ne tshia bua kutumikila kabidi ku mikenji yenda.

Kuibaka Bukalenga bua Nzambi

Balai Matayo 6:9-10.

. Yesu udi utulomba bua tusambila bua tshinyi?
. Mushindu kai utudi mua kumona bukalenga bua Nzambi bulua?

Nzambi mmusua kuibaka bukalenga buenda apa pa buloba (bukalenga bueba bulue). Bukalenga buenda budi
buibaka pa buloba kudi bantu badi benza disua dienda (tshidi musua tshienzeka pa buloba).

Mishindu ibidi ya kuibaka Bukalenga bua Nzambi: WA ku mpala: kuvudija bunyi bua bantu basungidibua mu
bukalenga bua Nzambi. Muibidi: kumona disua dia Nzambi dikumbajibua bikole kudi Bantu. Bu mutualongi ne,

Yesu mmulua bua kutuangaja ne kujikija njiya yonso (Kolosai 1:18-20)

Bituasua kumona disua dia Nzambi dikumbajibua, tudi ne tshia bua kumona bantu babunyi basungidibua,
batumikila Nzambi, ne ku bamona bilenga mu tshiuwidi tshia bitupa bionso bia moyo wabu.



Dilesona 2: Misoku ya Bukalenga

Kipatshila

Kujingulula ne bituatumikile bulelela, netumone musoku wetu mujima mmulua bu bukalenga bua Nzambi.

Bia kuenza nabi mudimu
1. Dibeji 2.1. Miyiki ya misoku
2. Dibeji dinene dia kufundila
3. Katshi kume anyi mutshi wa mayi

Bukalenga pa buloba

Nudi mua kuela menji ne Bukalenga bua Nzambi mbufuanangana ne tshinyi pa buloba? Mu dipungila dipia-dipia,
tudi tumona bilejelu bia bunyi mu mushindu uvua bena kilisto ba Ekelezia wa ntuadijilu badisangisha bua kuenza
bukalenga bua Nzambi.

Kubala Bienzedi 2 :42-47
e Tshivua bena kuitabuja bapia-bapia benza ntshinyi ?
e  Bivua bintu bia nyuma anyi bia mubidi ? (bionso bibidi)
e  Tshipeta kai tshivuabu bapeta ?
o Kakuvua bakenguluki to, bantu bakuabu bavua ne luse lua binabu ne bantu babunyi bavua
bakudimuna mitshima yabo mu ditabuja dia Kilisto.
e Bipeta kai bitudi mua kumona mu misoku yetu patudi ne diunvuangana bu bena Kilisto ba Ekelezia wa
ntuadijilu.

Nzambi udi Nfumu mukokeshi wa misoko yetu

Nzambi musua kumona misoko yetu mikalangana mudiye utekemena. Kenanu ujinga ne disua dienda dienzekanu
mu mioyo yetu nansha, kadi dienzeka kabidi mu misoko yetu.

Enzai tusumbu tukesa

Balai mu tusumbu miyiki idi ilondela ei (Mukanda 1.1) ne lombai kudi tusumbu bua kuandamunabu ku nkonku.

Mulume mukuabu uyila mu Inde bua kutangilaye musoko mukese muvuaye muenzela mudimu. Ukonkela bakaji
ba mu musoko ne, musoko wabu uvua mua kuikala ne tshinfuanyi kai bu Yesu mua kuikala Nfumu wabu. Amurai
umua wa bakaji ba tshimbambila udi umuleja musoko mudi bobumue ne diambulushangana. Uvua mumanya ne
Yesu kavua munemekibua to mu mushindu uvua musoko wenda mutapuluka. Dituku dionso divuamu dia muntu ni
muntu ni kenda. Pa kulondesha diandamuna dienda, tshisumbu tshia kenza bulongolodi (Comité) bua minganga
ne bua diambuluishangana. Bakaji dikumi ne babidi ba mu tshisumbu tshia diambuluishangana babangishila
kusangila misangu yonso ne disuminyina dia disanka. Bena tshisumbu etshi basangishila nfualanga mikesa ya
muntu ni muntu mu tshibutshilu tshia bena tshisumbu ne batuadijila kufila pamue mandamuna ku ntatu ya
musoko. Amurai Uvuidile mulombodi wa tshisumbu ni wa kenzela mapa enda bulombodi bua kulongolola ne
kusangisha bena musoko bua kuenzabu bintu ne malu avua Yesu mua kuenza bu yeye mua kuikala mulombodi
wabu.

Bakaji ba tshilongelu tshia biblia mu Ouganda bapangidikila bua kuenzela musoku wabu bu muvua Yesu mua
kuikala muenza. Ba kalongolola bimpe dipangadika diabu dia ku mpala: kumbusha nfulu wa bukoya bonso buvua
bunyunguluka tshinuinyi tshia mala tshivua mu musoko. Bakaji babidi bapetela dikima dia kubuela mu tshinuinyi



tshia mala etshi. (Pa tshibidilu, anu bakaji ba ndumba ki bavua ba buelamu). Bakabuela bua kulomba dianyisha dia
kumbusha nfulu wa bukoya eu. Bena tshinuinyi tshia maluvu etshi batabuluka ne babaseka bua bualu ebu; kadi
bakabitabijila. Bakaji aba basangishila bena musoko bua kuenzabu mudimu kabayi babafuta. Tshisumbu tshia
kumbula bina bibidi; tshimua tshia nfulu wa bintu bidi mua koshibua ne tshibidi tshia nfulu wa bintu bidi kabiyi
mua koshibua. Kadi bena tshinuinyi tshia maluvu bamona bantu bakuabu babumbushila nfulu wabu,
bakabambuluisha bua disanka dinene dia musoko ne bena tshinuinyi tshia mala bakatungunuka kulama muaba
wabu ne mankenda.

Bakoleshibua mu maboko, bakaji bangatshila kabidi dipangadika dia kuibaka bilaminu tshitema bia nkunyi (anyi
makala) a kulamba nawu ne kupesha tunyingu tua kulamina mayi kudi bantu bonso bavua natu dijinga. Pashinshe
tshisumbu etshi tshia tshilongelu tshia biblia tshiangatshila dipangadika dinene dia kuasa tshisalu tshia musoku. Pa
tshibidilu; bakaji ba mu musoko bavua benda meba a bunyi bambula bia kupana pa mitu yabu baya mu bisalu bia
kule bua kupanabu.Kadi bobu mua kuikala ne tshisalu tshia pabuipi, tshidi mua kubambuluisha bua kulamabu
bidibo bapeta pa madimi abu bua kuikalabi pabuipi ne meku abu ne musoko wabu. Babapeshela muaba, kadi
buloba buvua ne tshikanana tshikole bua kubangisha kuibaka tshisalu.

Bakaji ba tshilongelu tshia Biblia balombela kudi bena mudimu wa bulongolodi bua njila bavua benza mudimu
pabuipi n’abu, bua kulua kubambuluisha ni katumba kabu bua kulongolola ne kusukula muaba onso udi tshisalu
mua kuashibua, kabai bafuta nansha dieya. Ni diambuluisha dia Nzambi, kasumbu kakesa ka bakaji bena kilisto ba
mu musoko bakajingulula ne kusangisha mabanji abu, kulama nfualanga, ne kujikija lutatu lua tshisalu tshia mu
musoku wabu. Mioyo yabu ya nyuma ivua idiunda bualu bavua benzela bantu bakuabu bimpa mu dina dia Yesu.

Konkanganai
e Tshienzekela ntshinyi mu miyiki ei yonso, umue ku umue?
e Bua tshinyi mu miyiki ei bantu benzela bua ne misoku ikala pamue bu mudi muntu yonso mua kuikala ne
nsombelu muimpe mu ngunvuilu wa Yesu?
e Telai midimu idi bisumbu bienza mu miyiki ei.

e  Tshinudi mua kuenza penu tshinyi tshia momumue mu musoku wenu?

Yesu tshilobu tshia musoku

MU TSHISUMBU TSHINENA

Elai menji ne Yesu ikala tshilobu mulombodi wa musoku wenu. Nudi nuelangana menji ne mbintu kai bidiye mua
kushintulula ku mpala kua bionso?

Bikala tshisumbu katshiena tshikumbana kuela menji pa ngenyi ei, nudi mua kuenzela nkonku idi ilonda ei bua
kutuma bantu mu muyiki:
e  Tshidi Yesu mua kuenza ntshinyi bua bakaji ba mu lufuila ne bana ba nshiya?
e Udi mua kuambuluisha meku munyi?
e  Mmunyi mudiye mua kupesha bantu mai a kazeza, nzubu wa kulala muakene, tshia kudia, midimu ya
londapu, ngumushilu wa nfulu ya bukoya, minkoloji ya mai mabi ne njila mimpa?
e  Tshivua mua kuikala tshienza ntshinyi bua ndongeshelu wa bana ne bakulumpa tulongai?
e Tshivuaye mua kuenza ntshinyi bua bukanuai bua mala, dikuatshika dia diamba ne bionso bidi binyanga
bongo?
e Unvua mua kuenza ntshinyi bua ntatshishilu wa ku makanda wa badi baselangana ni wa bana?
e Mushindu kai uvuaye mua kulongolola malanda mu nkatshi mua bantu?

Nshintulukilu wa musoku mu bitupa bionso binayi

e Nudi nuvuluka bitupa bionso binai bitudi mua kukola bu Yesu anyi? (Luka 2:52)



o lungenyi, mubidi, nsombelu ni nyuma
Bukalenga bua Nzambi budi bulua ne nshintulukilu mu bitupa ebi bionso binai. Bituasua kumona misoku yetu ilua
bu Bukalenga bua Nzambi, tudi ne tshia kuela menji anyi kulongolola nshintulukilu mu bitupa ebi bionso binai
munda mua musoku wetu.

Mu tusumbu tukesa

Abanyai kalasa mu tusumbu tukesa, nubalomba bua kuangatabu diba dia kukokangana mudi mua kuikala musoku
mujingibua. Kubalomba menemene bua bela menji mu bitupa bia nyuma, bia mubidi, bia nsombelu ne bia ngelelu
wa menji. Lombai kudi balongi bua kuzolabu tshindidimbi tshidi tshileja mushindu udibu bela menji ne Nzambi udi
ujinga kumona musuku wabu muikalangana.

Unvuija
Nzambi udi unanga kumona kabidi misoku yetu mishintuluka ne milua bu bukalenga buenda, Mmutukolesha mu

maboku bua tusambila ne bukalenga buenda bulua pa buloba bu mudibu mu diulu, ne wakatuambila ne tukeba ku
mpala-mpala bukelenga buenda.

Nudi mua kuela meniji kai ku tshinfuanyi tshia musoku mudi bantu bonso ne nsombelu wa ditumikila dikumbana
kudi Nzambi? Meku a disanka, bena mutumba balenga, badi bambuluishangana ni bunvuangana bilenga, kakuyi
matandu nvita ni buenzavi. Nudi nujinga kusomba mu musoku wa mushindu eu?

Ngenzelu wa Nzambi bua kuvuija bukalenga buenda udi mu tuetu. Netubilonga mu dilesona 4, kadi bua mpindieu
tuelai menji ku nkonku idi ilonda ei:( Bitulu bitulu, pitai lukonku, lumue ku lumue, bua kupesha bantu diba dia
kuelabu menji bua mandamuna).

e  Tshidi mua kupitakana tshinyi bu malaba mu diba isambombo wa dinda bena ekelezia bonso babangisha
kuenza mudi Nzambi musue?

e  Tshidi mua kutufikila ntshinyi, muntu ne muntu, bituikala mua kutumikila bilenga majinga a Nzambi mu
malanda etu, mu mankenda a mubidi wetu ni mu luendu luetu nenda?

e  Tshidi mua kupitakana ntshinyi mu, meku etu bikala bantu bonso ba mu diku batumikila majinga a
Nzambi mu malanda abu ni binabu?

e Tshiapitakana ntshinyi mu ekelezia wetu ni mu ekelezia mikuabu ya mu musoku wetu, bikala balombodi
bonso ni bena kuitabuja bonso banangangane bulela, benzela bakuabu bimpe, bambuluisha bakengi,
bapela, ne basomba mu bobumue?

Nzambi utupela lumonu ludi lukemesha. Lumonu lua bukalenga buenda bulua pa buloba. Mmusua ne tuikala
tshitupa tshia Nkoleshelu wa bukalenga buenda pa buloba. Elai menji ku tshivua mua kuikala ba pa buloba bu
bantu bonso bikala bakokela Nzambi? Buloba buvua mua kuikala bu diulu. Nansha bituikala bamanya ne bionso
kabia kukumbana to, too ne palua Yesu tshia kabidi, tudi anu mua kubangisha kuenzela lumonu elu lufila kudi
Nzambi.

Dituku dionso, tudi‘anu ne bua kubika ne kuelangana menji, mushindu kai udi bukalenga bua Nzambi mua kuikala
lelu? Tshindi mua kuenza tshinyi bua kudiundisha bukalenga ne moyo mu mikenji ya Nzambi? Ndi mua kuenda
munyi bua kuikalangana ne moyo mu mikenji ya Nzambi? Mushindu kai undi mua kuambuluisha diku dianyi bua
kuenzabu momumue.



Dilesona 3: Mishinga ya Bukalenga

Bipatshila
1. Kujingulula ne mianda ya mu misoku yetu idi mua kulongolodibua anu mu ditumikila dilelela kudi Nzambi
2. Kujingulula ne Bukalenga bua Nzambi budi bulue patudi tuenzela Bible mu bitupa bionso bia moyo wetu.
3. Kujingulula ne mikenji ya biblia mmishilangana ne mishinga ya mu misoku yetu
4

Kujingulula ne tudi mua kupeta mikenji ya biblia anu patudi tubala Biblia.

Bia kulongesha nabi
1. Dibeji 3.1 Dibeji dia mishinga ya Bukalenga

2. Dibeji dia Kulamika dia mikenji ya nshindamenu

Mikeniji ya nshindamenu

Tubangishai kutangila mikenji isatu ya tshitaku

Buloba mbutshibuka bulelela ni menji ne bantu, ne bia mabanji kabiena mua kubondopa to.

e Bilejelu kai bia midimu ya bubi pa buloba ?
Mandamuna adi mua kufidibua
o Bunuavi bua mala / manaya a nfualanga / tshindumba
o Meku makosoloka,
o nvita mu nkatshi mua bantu.

Balai muyiki udi ulonda eu.

Ditunga dia Haiti didi tshilejelu tshia nkosolokelu uvua kai mulongolola ne mabaniji, ni ngenyi ya bantu, nansha
kudi bintu bikuabu bionso ; Haiti udi ditunga didi ne bulanda bununka mu Amérique wa kuishi ni pa nkatshi. Udi ne
bantu mbombo muanda mukulu. Kubangisha mu 1980, binunu bia bulongolodi bua bukua matunga, bua mbula-
matadi ne budi kabuyi bua mbula-matadi, buvua bulongolodibua. Binunu bia dollars bivuabienzela bua kuteta mua
kulongolola mianda ya bubanji, ya nsombelu mulenda ni ya nyuma mu Haiti. Kadi bualu nansha bumue kabuvu
bulongodibua to. Mu 2004 malongolodi a makua matunga ni ba mbula-matadi bafidila kabidi mbombu umue ya
dollars bua kuteta mua kuakaja Haiti.

Nansha bunyi bua biuma bionso bifidibua ebi, Haiti kashintulukila to. Bantu badianu bakenga. Ditekemena
nansha dimua kadienaku. Bantu makumi muanda mukulu pa lukama badi mu bupela bua badikonya mpusu
manshi bituka. Matanda ni biapu bia midimu kabiena mu ditunga to ; bionso mbikanga. Bantu ba bunyi kabena ku
midimu to. Bana dikumi pa lukama (10%) kabena bapitshisha bidimu binai bia moyi to. Misoku kayiyi mankenda,
miuule bantu tenta, bantu kabena ni nzubu mijalama, ni njila miuule ntenta ni bisonsa ne tunvi tua bimuna.
Dishipangana ki ndia kuambangana n’adi to. Njila mmitamba bubi ni kakuena mai a kazeza to. Tusoku tua ku nseka
ki ntuimpa to. Pa nyima pa bidimu bia bunyi bia kukosa mitshi ya metu ni dikoseka dia malaba (érosion de sols),
misoku kayena ne tshia kudilama natshi ku mpepela mikola ya nvula to ni buloba bua kukuna midioku
mbuminyina.

Tshia pitakana ntshinyi, nansha bunyi bua nfualanga mitula ni ngenyi yonso ya bamanyi bapiluke, bualu nansha
bumue ki mbulongoloka. Makokeshi onso a mabanji, nansha ngenyi ya bamanyi bapiluke ba bukua matunga, ka
biakondapa buloba bua Haiti nansha.
Andamunai ku nkonku ei :

e Nsombelu kai udi mu Haiti ?

e Nfualanga bunyi kai ivua mitudibua mu Haiti ?



e  Tshienzekela ntshinyi?
e Bua tshinyi nudi nuela menji ne bidi mua kuikala nunku ?

Buloba mbutshibuka, ni ngenyi yetu yonso mimpe kayena mua kukumbana bua kuandamuna ku lutatu elu to.

Mu Haiti, nansha muvuabu ne mbombu ya dollars ni mbombu ya bamanyi bapiluke, nsombelu kavua
mushintuluka to. Bidi momumue mu buloba bujima ; kabienanu mu Haiti to. Pa nyima pa bamana kupita mbombu
makumi atanu ya dollars mu Afrique ne kutuma mbombu ya bamanyi bapiluke, Afrique lelu udi ne bu pela kupita
bua bidimu makumi abidi. Ngenyi ya bantu ne mabanji kabiena bikumbana bua kondopa buloba buetu nansha.
Tudi dijinga ne tshintu tshikuabu tshidi tshipitshila bunena.

Londapu lua ditunga ludi lupitshila mu mushindu udi bantu bandamuna kudi Nzambi ne mudibu benzela bidiye
ubalomba.

Balai 2 kulondolola7:14

e  Tshidi Biblia utuambila ntshinyi tshitudi mua kuenza ?

e Udi ne dijinga dia kutshienza anyi? Muena Kilisto anyi udi kai muena kilisto?

e  Tshinyi tshienzeka bituikala mua kuenzela bintu bionso ebi?

e Nudi nuitaba ne nvensa eu udi mulelela anyi?

e  Tshitudi mua kuenza ntshinyi bituasua kumona kondopibua kua musoku wetu ?

Nzambi musua kumona misoku yetu miondopibua. Yesu mulua bua kutuangaja bintu bionso. Kadi, udi wenza
mudimu matuku onso mu njila wetu. Kakuyi disambila, kujila kua bia kudia ni kuenda mu dikokela kudi Nzambi,
kakua kuikala londapu to. Londapu lua misoku yetu idi ilua patudi tuenza malu aa.

Biblia udi utuambila mushindu wa ngikadilu kai utudi mua kuikala nenda bua kondopa matunga ni bua kuibaka
bukalenga bua Nzambi.

Misangu mikuabu, patudi tusumba tshintu tshia mushinga mukola, tutu tupeta mukanda udi utunvuija mutudi
mua kutshienzela. Mukanda mmuenza kudi ditanda anyi tshiapu tshidi tshienza tshintu atshi. Mbamanya
mushindu kai wa kutshienzela bua se tshienza mudimu bimpe ne tshinenga matuku a bunyi. Bituasua bipeta
bimpe bia tshintu tshitudi basumba, mbimpa bua tuetu kubala mukanda wa tshienzedi (Catalogue).

Nzambi udi mushindu umue. Ulongoluela buloba ne wa kabuenza. Ulongoluela ne utufukila. Mumanya tshidi mua
kuenza bua buloba ne mioyo yetu kuikalabi bilengela ne ufundila mukanda wa tshienzedi udi ubikidibua ne Biblia.
Munda muawu, udi utuambila mutudi mua kuikala ne nsombelu mu bitupa bionso bia mioyo yetu. Biblia udi ne
buludiki bonso ne lungenyi bitudi nabi dijinga bua kondopa buloba buetu ne misoku yetu mitshibuke. Tudi ne
dijinga dia kubala biblia, kujingulula ne kuenzela bionso bidi bifundamu mu bitupa bionso bia mioyo yetu, bituikala
tujinga moyo mulenga ne tujinga kumona misoku yetu mishintuluka.

Tangilai tshia kabidi kalata ne londeshai ngenyi isatu ei. Nuikala bamanya bulelela bua se kalasa nkajingulula
kamue ku kamue.

e Tualongi tshinyi mu mushindu utudi mua kondopa buloba buetu?

e Mushindu kai utudi mua kuenda ne dikokela kudi Nzambi?

e Tudi ne dijinga dia kubala Biblia ne ku muenzela mu bitupa bionso bia mioyo yetu

e  Tshiapitakana ntshinyi, pa kulondesha mulayi wa Nzambi, bituikala mua kumukokela ?

Kuenzela Biblia mu bitupa bionso bia moyo wetu

Panudi nubala miyiki mu Biblia, nenumona ne bayidi ba Yesu, pa tshivua ne moyo pa buloba, bavua ne ngenyi
mishilashilangane pa bivua Yesu ne bua kubunvuija pa bionso bivuaye muenza.

10



Balai Malako 10: 35-37; 41-45.

e Yakobo ne Yone bavua bakonkangana bua tshinyi?

e  Yesu udi wamba tshinyi bua mushindu udi balombodi ne tshia kuenza?

Yakobo ne Yone bavua bela menji malondesha ngikadilu wa bu muntu. Bavua basua kulombola bakuabu ne bavua
badienzela mu meniji tshinfuanyi tshia kuikalabo: bilobo bilombodi binene. Kadi Yesu ubalongoluela ne kubambila
tshidi tshikumbanangana ne kuikala tshilobu mulombodi munene (Leader). Tshilobu mulombodi munene uvuamu

muena mudimu.

e Nudi nuela menji ne kuikala muena mudimu mu matuku aa, nkuikala pa mutu pa bantu anyi?

e Nudi nuela menji ne bayidi bunvuila tshinyi pa nyima pa diandamuna dia Yesu ?

Bu mutubi pa tshibidilu, njila ya ba pa buloba anyi bibidilu biabu kabitu njila ya Nzambi to. Tudi ne tshia bua
kumanya njila ya Nzambi ne kuyilonda bituasua kuibaka Bukalenga buenda pa buloba. Nzambi mmutupesha Biblia,
udi utuambila mushindu utudi mua kuenza ne kuikala bua kumusankisha.

Mu tusumbu tukesa

Kumbajai tabulo udi ulonda eu. Ku bualu ne bualu elai meniji ku tshidi bikadilu bienu biamba pa tshibidilu.

Pashinsha balai nvensa ne monai tshidi Biblia wamba tshitudi mua kuenza.

Mushinga Mifundu Bibidilu bietu Bukalenga bua
Nzambi
Tshitudi mua kuenza ntshinyi bu Kolosai 3 :17
muluma wa dibaka? 1 Petelo 3 :7

Efeso 5 :25, 28,33

Tshitudi mua kuenza ntshinyi bu
mukaji musela?

Genese 2 :18
Efeso 5:22-24,33

Mushindu kai utudi mua
kukolesha bana?

Misambu 127 :3
Efeso 6 :4

Tshitudi mua kuenzela bantu
bakuabu ntshinyi ?

Matayo 22:36-40
Luka 10 :25-37

Tshitudi mua kuenzela bena
lukuna tshinyi ?

Luka 6: 27-31

Luidi luetu ku mudimu

Kolosai 3 :22-41
Efeso 6: 7-8

Luidi luetu ku bionso bidi
bitunyunguluka

Misambu 24 :1

Genese 1 :28-30 Genese 2 :15

Tshidi tshitamba buimpa

Matayo 6 :25-34
Matayo 22 :34-40

Luidi luetu kudi badi bafua ne
badi bapunga ne lufu

Yone 11 :25-26
Ebelu2 :14-15

Buakabuluibua 1:17-18

Luidi luetu ku ntatu

Luka 6 :22-23
2 Kolinto 1:8-11

Kebai mikenji ya Nzambi

Lumingu elu, panudi nubala Biblia, nudi ne tshia bua kutuadija kukeba mikenji ya Nzambi inudi mua kuenzela mu

mioyo yenu. Panudi nubala shapita umue anyi ndambu, dielai nkonku inai ei :

P wnN PR

Tshidi diyi edi dindongesha ntshinyi pa bukelenga bua Nzambi ?

Tshidi diyi edi dindongesha ntshinyi pa ngikadilu wanyi ?

Tshidi diyi edi dindongesha ntshinyi pa tshindi mua kuenzela bakuabo?

Tshidi diyi edi dindongesha ntshinyi pa mundi mua kuenzela bintu bionso bidi binyunguluka, pa
ngenzelu wa mudimu, anyi mundi mua kuenzela nfualanga ?

Dilesona 4: Mishinga ya Bukalenga bua
Nzambi ne mudimu

Kipatshila

Mudimu udi mushindu munene utudi mua kutumbisha nau Nzambi mu mioyo yetu. Biblia udi utuleja mushindu
utudi mua kutumikila Nzambi mu mudimu wetu ne mushindu utudi mua kuenza mudimu mu mushindu udi
umutumbisha

Biakulongesha nabi

1. Dibeji 4.1 Dibeji dia miyiki mu tusumbu tukesa
2. Bulombodi bua John Wesley pa ngenzelu wa mudimu.
Mbangishilu

Kuelangana nkonku mu tshisumbu tshinene:

e  Mudimu udi umueka pa tshibidilu kudi bantu bu bualu buimpa anyi bu bualu bubi?
e  Mu muakulu wenu, nsumuinu kai itu yedibua bua mudimu?

Genese 1: 28
e  Ku mpala kua bionso, Nzambi utuminyina Adama bua ne enza tshinyi?
e  Udi umutuma ku mpala anyi pa nyima pa Adama mumana kuenza mpekato mu kudia kua tshimuma
tshikandika?

Genese 2: 2
e Nzambi wakikisha ku tshinyi?

Malako 6:1-3
e  Yesu uvua ne mudimu kai ku mpala kua kubanga kulongesha?

Bu mutudi tumona mu nvensa ei, Nzambi wa kenza mudimu. Tudi bafuka mu tshinfuanyi tshia Nzambi. Nunku tudi
bafukibua bua kuenza mudimu. Muntu wa kenza mudimu ku mbangishilu kua mpekato kai muanji buela mu
buloba to.

Mu mukanda wa Luta, tudi tulonga pa moyo wa Luta. Udi upatuka mu tshiyola tshia nzala ne mamuenenda mu
bupela. Badi bapingana mu Betelehema bualu bunvuila ne bia kudia bivuamu. Luta upetela mudimu mu budimi
bua Boaza. Boaza wakasanka nenda pa kunvuai lumu lua bionso bivua Luta muenza bua mamuenda.
e Boaza wenzela tshinyi bua kuambuluisha Luta ? (Luta 2 :15-16)
e Bua tshinyi kabakamupesha blé musangu umue to?
o Bualu tudi bafukibua bua kuenza mudimu. Tudi tupeta lumu buetu mu kuenza kua mudimu.
Kabiyi mu kupeta diambuluisha dia ka pa luse to. Ku kuenza kua mudimu, Boaza upeshela Luta
lumu buenda lua bu muntu.

Tshitudi tuenzela mu mudimu ntshinyi?

Ku tusumbu tukesa
Enzelai nvensa idi ilonda ei ni ngenyi yonso inudi balonga mu dilesona edi.
e 1 Tesalonika4:11-12

e 1Timoteb5:8
e Efeso4:28
e 1Kolinto 10:31

Konkanganai mu tshisumbu tshinene

e Nudi nuela menji ne Nzambi mmusua bua tuetu kuenza mudimu anyi?

e  Luidi kai lutu bantu nalu bua mudimu pa tshibidilu ?

e  Padi Nzambi wenza budimi bua Yadena, anyi padi Yesu udivuija muena mudimu wa mabaya, nudi nuela
menji kai pa luidi lua Nzambi anyi lua Yesu pa ngenzelu eu?

e Mmunyi mutudi mua kuikala ne luidi lufuanangana ne lua Nzambi ?

e Mushindu kai mutudi mua kuambuluisha bakuabu bua kupetabu luidi lufuanangana ne bua Nzambi bua
mudimu ?

Ku muntu ne muntu

e  Luidi kai ludi nalu bua mudimu weba?
e Udi ne dijinga dia kushintulula luidi lueba

Lombai Nzambi, ne anuambuluisha bua kumona mudimu wenu bu mudiye umona ne neanupesha luidi luakana
ludi lukumbanangana ne luenda.

Mishindu ya mudimu

Konkanganai mu tshisumbu tshinena

e Nudi nuela menji ne midimu mikuabu itu mitamba mikuabu anyi?

KONKANGANAI MU TSHISUMBU TSHINENA PA :

e  Mudimu kai upeshela Nzambi Adama ?

e  Mudimu kai upeshela Nzambi Nowa ?

e Mudimu kai upeshela Nzambi Yosefu ?

e  Mudimu kai upeshela Nzambi Daniela ?

e Mudimu kai upeshela Nzambi Gidiyona ?

e  Mudimu kai upeshela Nzambi Mose ?

e  Mudimu kai upeshela Nzambi Dawidi ?

e Nudi nuela menji ne Nzambi uvua mua kujinga bua ne bimpa bantu aba balombola ekelezia anyi bayisha
pa mutu ba bobu kuenza mudimu uvuaye mu bapesha ?

e Nudi nuela menji ne Nzambi uvua musue ne bantu aba batamba bupuekela anyi kabayi ne diambuluisha
to kupita badi benza mudimu mu ntempelu? Tshilejelu : mudimu wa Mose kauvu ne diambuluisha to bu
mudimu wa Alona ?

Meniji a ne midimu mikuabu idi kulu kua mikuabu, kaena mu Biblia to. Menji aa avua tshitupa tshia ngikadilu wa
bena ngelika (Grecque) adi mulua tshitupa tshia menji a bena kilisto too ne ku tshikondo tshia bulongolodi bupia-
bupia (réforme). Bena ngelika bavua bitabuja bua ne malu a nyuma mmatamba bionso ne adi apesha Nzambi
lumu kupita malu makuabu onso adi kaai ne diambuluisha ku mesu kua Nzambi.

Aa ki menji a biblia nansha. Biblia udi ubangisha ne Nzambi wakafuka diulu ne buloba. Mu Genese 2 :8 tudi
tumona Nzambi wenza budimi, Nzambi, utudi tutumbisha netukukuila ukunyina budimi. Bituikala tuenza mudimu
mu budimi tuvulukai ne Nzambi ki uvua tshidima tshia ku mpala. Tudi tuenza tshikadi Nzambi muenza kukadi
bidimu bia bunyi. Ne kabidi, Nzambi ubikila bantu babunyi bua kumuenzalabo mudimu mu mushindu
mushalangane. Kuikala muyiki wa diyi dia Nzambi anyi mutangidiji wa lumu bimpe bidi mudimu wa lumu

momumue kuikala muenji wa mabaya anyi mulongeshi. Katuenanu ne dijinga ne bantu badi batulongesha malu a
nyuma to. Tudi kabidi ne dijinga ne badi batulongesha mua kudima bia kudia, kuibaka nzubu wa kulala ne mua
kulongeshesha bana betu tulasa. John Wesley muena kilisto mamanyibua kukadi kupita bidimu 200, ufidila mikenji
ya mudimu idi ilonda ei :

Mikenji minena ya JOHN WESLEY.

e Mudimu kaunyangi mubidi weba to.

e Mudimu kaunyangi diku dieba to.

e  Mudimu kawena mua kunyangila muena mutumba netu anyi kumupumbisha bua kapetshi nfualanga to.
e  Mudimu kawena mua kubengangana ne kondo ketu ka moyo to

e  Mudimu kawena mua kutapa mubidi wa muinetu mputa to

e Mudimu kawena mua kufikisha muena mutumba wetu ku dikuluka to.

JOHN WESLEY udi wamba mu milongu ei ya bulombodi ne, tudi ne bua kuenzela talanta yetu bua kuenza mudimu
bikola kutamba. Tudi mua kuteta bua kuenza mudimu mu mushindu onso udi ukumbana ne tuikala ne diba dia
kutangila meku etu, kulamaku nfualanga bua matuku adi alua, kufikila bua kudiundisha mudimu wa Nzambi ne
kupesha bapela. Mu mushindu eu, tudi tutumbisha Nzambi mu kuenzela talanta, makanda ne bukola bua mubidi
bia katupeshai.

Konkanganai mu tshisumbu tshinene
Tangilai milongu ya bulombodi bua JOHN WESLEY.

e Tshilejelu kai tshidi tshileja mushindu mudi mulongu ne mulongu ne bua kutshibukibua :

o Mudimu kaunyangi mubidi weba to. Kuenza mudimu kampanda udi kauyi mukukumbanyina to.
Tshilejelu: mudimu wa bianza mukola bua muntu mukulakaja.

o Mudimu kawena mua kunyanga diku dieba to. Kuenza mudimu tshipolu tshia meba tshile kuyi
uvuluka diku dieba. Kuya kuenza midimu kule ne diku dieba mu ngondu ya bunyi pa mutu pa wewa
kubavuluka.

o Mudimu kaubengi kunvuangana ne kondo ka moyo weba nansha. Tshilejelu: kuiba anyi kushima
muntu.

o Mudimu kaunyangi muena mutumba netu nansha anyi kumupumbisha bua ne kapetshi nfualanga to.
Tshilejelu: kukangula tshiapu tshia mudimu pa buipi ne tshiapu tshikuabu, ne kusumbisha bintu ku
mushinga mushadila bua kukoka basumbi bonso.

Mudimu kaunyangi mubidi wa muineba to. Tshilejelu: kuenza mala makola anyi makanya.
Mudimu kawena mua kufikisha muineba ku dikuluka to. Tshilejelu: kuenza tshinuinyi tshia mala mu
musoku.
e  Bituikala tuitabuja ne midimu yonso idi itumbisha Nzambi, nunku bidi bilelela ne ntshinyi tshiudi umona
mu mudimu weba?
e  Bidi bilengeja mudimu weba anyi?

Nzambi udi welakana menji mu mushindu utudi tuenza mudimu wetu

Pa tshibidilu, batu bamba ne bena mudimu bena kilisto kabatu bena mudimu bimpa to.
e Bua tshinyi nudi nuela menji ne bidi mua kuikala nunku. ?
e  Bikadi bifika mu ditunga dienu nunku anyi ?
e Nudi nuela menji kai mudi Nzambi umona bena Kilisto ne lumu elu lubi ?

Nansha mudi Biblia kai uleja mudi midimu mikuabu mikala anyi kayiyi ne diambuluisha, biblia udi ne bia bunyi bia
kuamba pa mushindu utudi ne tshia bua kuenza mudimu wetu. Mudimu udi wangata tshitupa tshinene tshia
dituku. Diba dietu dia bunyi tudi tudipitshila ku mudimu. Nunku bidi bimpe kutangila ne ntema mushindu wa
ngenzelu wetu wa mudimu.

Mu tusumbu tukesa

Tangilai nvensa idi ilonda ei ; idi itulongesha tshinyi pa mudimu ? Mu tusumbu tukesa, isangishai mu tshiambilu
tshimue :

e 2 Tesalonika 3 :10-12
e Nsumuinu 10 :4

e Nsumuinu 19 :15

e Nsumuinu 21 :25

Nudi nuela meniji kai, nvensa ei idi ituleja ngenzelu mulenga wa mudimu anyi?
e 1 Kolinto 10 :31 — kutumbisha Nzambi
e Kolosai 3:23 — enza bu udi wenzela Nzambi mudimu.

KONKANGANAI MU TSHISUMBU TSHINENA

Mu tshitupa tshinene tshia moyo wa Yesu, uvua muenji wa mudimu wa mabaya. Elai menji bu nuenu mua kumo
muenji wa mabaya:

e  Mudimu wenda uvua mua kuikala wa mushindu kai?

e  Bidi mua kuikala munyi bu nuenu mua kuikala nuenza mudimu mu ditanda dimue ne Yesu?
e  Udi mua kuenza tshinyi mu dituku dimue?

e Udi mua kuenza tshinyi padi muntu kai mu kutangila?

MUTUSUMBU TUKESA:

Dinaya dia kushilangana mei.

Sungulai mudimu kampanda ne enzai manaya abidi a kushilangana mei. Dimue didi dileja muntu wenza mudimu
udi upesha Nzambi butumbi; ne dibi didi dileja muntu udi wenza mudimu mu mushindu kayi upesha Nzambi
butumbi nansha. Enzai manaya enu mu nsangilu wa tshisumbu.

Konkanganai mu tshisumbu tshinena
Pa nyima pa dinaya dionso dia kushilangana mei, elanganai nkonku :
e  Mu mishindu kai inudi bamona muntu ufila butumbi kudi Nzambi mu mudimu wenda ?
e Mu mishindu kai inudi bamona muntu kai ufila butumbi kudi Nzambi mu mudimu wenda ?

e Ngenyi kai mikuabu itudi mua kufila : ku mulongu ne ku mulongu?

KUDIELELA MENIJI

na

Ela menji ku mudimu weba. Mishindu kai mikuabu iwudi mua kutumbisha nai Nzambi mu mudimu weba ? Lomba

kudi Nzambi bua akuleja bintu bikuabu biudi mua kuenza bimpa bua kumutumbisha kutamba.

Dilesona 5: Kuibaka Bukalenga bua Nzambi

Bipatshila
Tudi ne tshia bua kuikala ne ditumikila mu mioyo yetu ne mu meku etu bua tumanya mua kushintulula misoku
yetu bua ikumbanangana ne Bukalenga bua Nzambi.

Bia kulongesha nabi
1. Dibeji 5.1 Diku dia muena kilisto ditu dileja dishilangana
2. Dibeji 5.2 Mmunyi mutudi mua kuikala bibaki ba Bukalenga bua Nzambi?

3. Kulamika tshindidimbi tshia ku muntu ne ku diku

Udi ubangisha netu

Mu dilesona dia kumpala tudi bakula pa mushindu udi Nzambi mu tupesha lumonu lua kukema.

e  Lumonu kai?
o Bukalenga bua Nzambi
e  Tudi mua kuenza tshinyi bua kubangisha kuenzela lumonu elu?

Tshitupa tshia ku mpala ntshia kubangisha kushintulula mioyo yetu. Tudi ne bua kubangisha kuenzela mishinga ya
bua Nzambi mu bionso bitudi tuenza.

Musoku mushintuluka

Balai muyiki udi ulonda eu

Mu tshitupa tshikuabu tshia buloba bena kilisto bavua bamanyibua pa tshibidilu bu bapela. Meku a bunyi bavua
bapeta anu nfualanga mikesa. Bavua ne madimi abu kule ne nzubu yabu ne bavua ne tshia kuambula bia pa
madimi bidibu banowa pa nyima yabu bualu njila uvua mubi mashinyi kaavu mua kubuela mu madimi nansha.
Meku a bunyi avuanu ne losa lulamanu bua ngondu isambombo. Ngondu ivua ishala ei ya mu tshidimu bavuanu
badia bisekiseki bivuabu baka mu mitshi ya mu tshisuku. Bualu kabavu bamanya mua kulama bivuabu bapeta to.
Meku a bunyi avuanu ne mabanza tshidimu tshionso. Kakuvua nkumba mu musoku to ne bantu bavua batamba
kusama. Nzubu yabu ivua mitamba bukesa ne kaivua milengeja to. Bana ba mu musoku kabavua batamba kuya
mu tshilongelu to. Ekelezia kabidi uvua mutamba bukesa ne uvua ne nvita ne ntatu ya bunyi ne mutapuluka
munda muanda.

Malongolodi a diakaja dia matunga kauvu mapeshibua bukokeshi bua kuenza mudimu ne misoku ei to, Bua bualu
ebu kuvua ditekemena dikesa bua kumona misoku ei ipatuka mu bupela. Kadi malu ashintulukila padi diku
dikuabu difika ne dibanga kulongesha balombodi bakuabu ba ekelezia ya mu musoku pa dinanga dia muinetu ne
ngunvuilu wa Bukalenga bua Nzambi. Diku kadiakapesha ekelezia ei ya mu musoku nfualanga to, kadi
bakabalongesha ditumikila ku mikenji ya Nzambi.

Ekelezia ya kandamuna ku mayisha aa mu kuambuluisha bakuabu mu musoku. Bakalongolola ne kudiundisha njila.
Bavua bambuluishangana mu dinowa dia bia pa madimi. Bavua bibaka ne balongolola nzubu. Bibakila nkumba.
Batumina bana babu mu tulasa. Bavua mu mabaka bavua bimpe.

Pa nyima pa bidimu bitanu, musoku mujima uvua mushintuluka ! Balombodi ba misoku bakalua kuambila diku edi
ne kabena kabidi bapela to. Mafutu abu avua mavulakanangana. Bavua ne makanda a mubidi. Bana babu bavua
baya mu tulasa. Ne ekelezia udiundila ! Pabuipi ne bantu bonso mu musoku bavuidila bena kilisto pa nyima pa
kumona mushindu uvua ekelezia dinanga dia Nzambi mu musoku eu.

Ekelezia uvua ne diunvuangana ne balombodi ba mbula matadi ne kavua ne ditatshishibua nansha.

Padi tshisumbu tshia bena mudimu bena kilisto ba mu misoku mikuabu balua kumona tshivua tshienzeka mu
matunga aa, kabakitaba ku mpala ne misoku ei ivua ya balanda to, kukavu kupita bidimu bitanu. Padibu bamona
mushindu udi musoku mushintuluka mu tshitupa tshikesa, bakemena bikole ! Babangishila kulomba kudi
mulombodi yonso, « tshinudi benza ntshinyi bua kubueja nshintulukilu wa mushindu eu ? »

Nudi bamanya tshiandamuina balombodi ? Muntu yonso ufidila anu diandamuna dimua « Tudi batumikila
Nzambi »

MUYIKI MU TSHISUMBU TSHINENA
e  Tshishintulukila mu musoku eu ntshinyi ?
e  Mbintu bia nyuma anyi bia mubidi ?
e Padi bena mudimu ba mu misoku bela lukonku bua kumanyabu tshivua musoku eu muenza bua kubueja
nshintulukilu, diandamuna kai divuabu bindila ?
e Diandamuna kai dipetelabu kudi muntu yonso ?

e Ekelezia yenzela tshinyi mu musoku bua kuleja dinanga diabu kudi bantu?

Tudi mua kushintulula musoku wetu munyi ?

Bituasua kumona misoku yetu mishintuluka, tuendai mu kutumikila Nzambi. Tshitupa tshia ku mpala ntshia
kushintulula mioyo yetu nkayetu. La premiére étape consiste a changer nos propres vies. Tudi ne tshia bua
kubangisha kuenzela mishinga ya Bukalenga bua Nzambi mu bionso bitudi tuenza.

Konkanganai mu tshisumbu tshinene:

e  Mioyo yetu idi mua kuikala munyi bituatumikile disua dia Nzambi mu tshikondo tshionso ne dituku
dionso?

e  Elai menji ku malu anudi nuenza mu dituku dijima. Binuikala nuvua batumikidi ba disua dia Nzambi mu
tshikondo tshionso, nuvua benza malu aa anyi? Nudi nujinga kushintulula ngenzelu anyi?

e  Mishindu kai idi Nzambi wenzela malu bu kulala, kudia, kulamba bia kudia, kudima budimi anyi kusuna
mayi? Nzambi utu uditatshisha bua mushindu utudi tuenzela malu aa anyi?

e Balai Matayo 6 :25-33
o Bantu batu baditatshisha ni tshinyi? Bidi bintu bia nyuma anyi bia mubidi ?
o Diandamuna dia Yesu divua tshinyi ?
o Nudi nuela menji ne Yesu uvua musua kuamba tshinyi ? Tudi mua kukeba Bukalenga bua Nzambi

munda mua malu onso munyi?

Bidi mua kutupambuisha, bikala bantu balua kudi Yesu bua kumuambila bua bivuabu ne tshia kudia ne tshia
kunua. Diandamuna dienda divua ne « Kebai kumpala Bukalenga bua Nzambi. » Mbuena kuamba tshinyi ?
Mbuena kuamba ne katuena ne tshia bua kuela menji ku malu aa to, kadi kupitshisha diba dietu dionso ku malu a
Nyuma bu mudi disambila anyi ? Bituikala mua kuenza nunku ni bikala ngenzelu mulenga anyi ?

Diakalenga dietu tudi ni muntu uvua ni moyo mulenga ni muenza disua dia Nzambi mu diba dionso, udi Yesu
Kilisto. (Jean 14 :31). Tudi mua kutangila moyo wenda bua kumona tshidi dijingulula dia kukeba kumpala
Bukalenga bua Nzambi. Tangilai nvensa ei. Idi itulongesha tshinyi pa malu makuabu avua Yesu muenza ?
e Malako 6 :3 too ne ku bidimu 30 Yesu uvua muenji wa mudimu wa mabaya. Mu musoku wenda, kabavua
bamumona ne lumu lua nfumu mulombodi wa nyuma to, bavua ba mumona bu muntu tshianana.

Bu muvua Yesu muenji wa mabaya, uvuamu ne moyo mulenga. Kakuvua tshikondo nansha tshimue mu
moyo wa Yesu tshivuaye mupatuke mu disua dia Nzambi. Ku bangisha ku bidimu 10 too ne ku bidimu 30
disua dia Nzambi bua Yesu divua dia kulonda mudimu wa mu diku dienda ni uvua muenji wa mabaya.

e Yone 21:9-14 - Yesu ulambila bia kudia bua bayidi benda;

e Malako 4 :38 - Pavuaye utshioka, Yesu uvua wikisha;

e Yone2:1-2 - Yesu uyila mu dibaka dia mu kana;

e Malu aa onso adianu a nyuma anyi a mubidi?

o Bivuanu malu a bantu bonso bidi bintu bivua Yesu wenza dituku dionso. Ne uvua mu bukebikebi bua
Bukalenga bua Nzambi mu diba dionso. Ne Yesu wenzela kabidi malu makuabu adi bantu bonso mua
kuenza dituku dionso. Mu bikondo abi, kavua pa mbelu pa disua dia Nzambi to ; uvua kabidi
wenzelamu Nzambi mudimu.

Balai Malako 1:21-34

e Mudimu kai mikuabu yenzela Yesu dituku adi?

Mu nvensa ei, tudi tumona sabata mu moyo wa Yesu. Mu dinda dia misasa unvua mu dilongeshangana mu
sunagoga. Wapinganyi kabidi ku nzubu kua Petelo ni pa nyima pa yeye mumana kondopa mamuenda wa Petelo,
wikishila mu meba a mapingaja pavua mamuenda wa Petelo ubalambila bia kudia.

Mu dilolo, upatukila ne kubangisha kondopa babedi.

e Tudi mua kufuanyikija bualu ebu munyi ne mushindu ututu tuetu tuenza mu dia lumingu dietu ?
Bishilangana ku tshinyi, ne mbifuanangana ku tshinyi ?

Butudi mua kumona, mu bidimu bia moyo wenda bia ku mpala, Yesu uvua muenji wa mabaya. Nansha pa
bangishilaye kuyisha bakuabu kavua diba dionso anu mu kusambila ne mu kuyisha to. Uvua udia ne balunda
benda, ubambuluisha, uvua ulala ne wuikisha. Bionso bivuaye wenza bivuanu bilenga bu mudi disua dia Nzambi.
Nansha muenzelaye bintu bidi bantu bonso mua kuenza, uvuanu wenza tshivua Nzambi musua bua ne enza.

Nsongalume Laurent

Mu tshidimu tshia 1608, nsongalume umue uvua muledibua mu ditunga dia France. Uvuidile muena kilisto ne
bidimu 18. Ne mu bidimu 20 wangatshila dipangadika dia kudifilaye ne bujima buenda kudi Nzambi ne ubuelela
mu nzubu wa ba mumpele kumupeshabo dina dia LAURENT. Uvua udiela menji ne pa sombaye mu nzubu wa ba
mupela (monastére), neapitshisha diba dienda dionso mu nzubu wa Nzambi anu mu kusambila ne mu
kumukukuila. Kadi wakadipeta mutumibua mu mudimu ya kulamba mu tshikuku. Mu nvula 10, kavua munanga
kuikala mu tshikuku to mu diba divua bakuabu mu nzubu wa Nzambi basambila. Uvua mumona ne bavua
bamupesha mudimu mukesa ne uvua kauyi ne dikuatshisha buenda yeye to.

KONKANGANI MU TUSUMBU TUKESA
e  Bunuenu mua kuikala bapetangana ne nsongalume eu Laurent mu bidimu ebi dikumi, mibelu kai inuvu
mua kumupesha?
e Nudi nuela menji ne mudimu wa Laurent mu tshikuku kauvu ne diambuluisha to, anu kuikala mu nzubu
wa masambila (chapelle) ki kuvu kutamba anyi?
e Balai nvensa idi ilonda ei ne elai menji mu mushindu kai mudiyi ikumbanangana ne bualu ebu bua
nsongalume Laurent.
o Matayo 25 :40 (34-40)
o Kolinto 10 :31
o Kolinto 13:1-3
Pa nyima pa bidimu 10 muanetu Laurent ujinguluila ne uvua mua kenzelai Nzambi ne ku mukukuila mu muaba
onso udiye mua kuikala. Ushadilanu mu tshikuku; kadi utuadijila kudiunvua bikola muikala ku mpala kua Nzambi
mu tshikuku mu mushindu umue uvuaye mua kudiunvua mu dimukukuila mu ekelezia.

Mukanda wa Nzambi udi wamba ne, Nzambi udi ulondosholola mushindu utudi tuenza malu kutamba malu mine
atudi tuenza; padi bitudi tuenza kabiyi mpekato to. Bionso bitudi tuenza, tubienzanu bua kupesha Nzambi butumbi.

Bantu mu meku ne mu misoku

Nshintulukilu udi ubangisha ne bantu; kadi udiunda mu meku, mu misoku ne mu ditunga. Ngenzelu udi ukola. Padi
bantu ne meku bakokela Nzambi, bidi bishintulula musoku wabu. Padi misoku ibangisha kutumikila Nzambi, bidi

~

biambulukila misoku mikuabu ya bena mutumba ne matunga makuabu.

/ Bantu

Meku

Misoku

\ Buloba /
Meku

Balai nvensa idi ilonda ei.

e Dutelenome 6:7

o Tito 2:3-4;
° 1 Timote: 3:12
e Tito 1:6.

Tudi mua kuambuluisha meku etu munyi?
(Tudi ne tshia bua kubalongesha ne kubapesha tshilejelu tshimpe)

Balai Luka 2:52

e Dilesona kai ditualongi mu nvensa ya dilongesha dia ndekelu?

(Tudi ne dijinga dia kudiunda mu bitupa binai)

MU TUSUMBU TUKESA

Filai mishindu mishilangana inudi mua kuambuluisha diku dienu bua kudiundadi mu tshitupa tshionso tshia bitupa

ebi binai. Lombai kudi muntu yonso bua asungula tshintu tshimue tshidiye mua kuya kuenza mu tshimue tshia mu
bitupa ebi (mu nsombelu, mu nyuma, mu mubidi, ne mu lungenyi) mu lumingu elu.

Misoku

Filai mishindu mishilangana inudi mua kuambuluisha diku dienu bua kudiundadi mu tshitupa tshionso tshia bitupa

ebi binai. Lombai kudi muntu yonso bua asungula tshintu tshimue tshidiye mua kuya kuenza mu tshimue tshia mu
bitupa ebi (mu nsombelu, mu nyuma, mu mubidi, ne mu lungenyi) mu lumingu elu.

20



MISOKU

Bu mudi meku mashintuluka, adi ne dijinga dia kumona misoku yabu mishintuluka. Elu ludi lumu lulelela lua
muluma mukuabu umuangela ne diku dienda ekuyai kusomba mu ditunga divua kadiyi ne bena kilisto bavua mua
kuyisha lumu lua kilisto to. Uvua musua kumona Bukalenga bua Nzambi buibaka ne mioyo ya bantu
milongolodibua mu bitupa bionso: - bia nyuma — bia bantu — bia mu lungenyi ne bia mu mubidi.

Diku dia bena Kilisto ditu dishilangana

Pafikila muluma mutangidiji wa lumu luimpe mu ditunga edi pa nyima pa bidimu binai, musoku mujima uvua wa
ba hindous. Musoku eu uvua mu mukuna wa Himalaya mu bula bua makasa tshinunu (1000 pied = 330 m) mulu
mua mai a mbuwu. Kumbukila mu nkatshi mua musoku, mu ntanta wa ndambu ya kilometa muvua budimi bua ti
(thé). Eu ki mudimu munena uvua bena musoku benza. Misangu mivule, mafutu avua makesa, ne bantu bavua
bakenguluka bikole mu nsombelu yabu.

Musoku uvua pa buipi ne nzubu misunsuke makumi abidi ne itanu (25). Nzubu ya mitshi miasa bu bisasa, ne
misaka ya malata. Ka kuvua nkumba mu musoku nansha. Bu muvua musoku mutamba kua mbuluka, kuvua
mashika a bunyi, bana ku makasa kutupu ne mafu abu muulakana.

Nzubu yonso uvua mu katupa kakesa ka buloba. Kulamba kua bia kudia kuvua kuenzekela mu kazubu kakesa
kafuima muishi ne luesu luteka pa matshiuwa malama kudi mabua asatu. Kuvua nzolu ibuela ya patuka mu nzubu
ni mpangu ivua ne bukoya lua bunyi.

Tshilongelu tshivua pa buipi tshivua mu kilometa 2. Tshivua mutantshi bua kuakidila bana, bavua kabidi ne midimu
ya mu nzubu ya kuenza, pa nyima pa malongesha. Bua bualu ebu, bana ba bunyi kabavua balonga kalasa to.
Bakulumpa ba bunyi kabavua bamanya mua kubala ne kufunda to. Nunku tshilongelu etshi tshia kambuluisha anu
bantu ba misoku mikuabu.

Kuvua madimi makesa bualu mushimi wa mai uvua mu kilometa 2. Bivua bikola bua kuya kusuna mai a kunua ne a
kowa, nansha a kumiamina mu budimi bua mu lupangu. Kuvua mukoloji wa mai muenza kubangishila ku mushimi
eu, ne bantu kabavua benza bualu nansha bumue bua ku ulongolola to.

Nvula kaivu itamba kuloka to. Pa kumbusha tshikondo tshia dikola dia bikunyibua tshivuabu dijinga ne nvula wa
bunyi bua kunowa losa. Kakuvu muaba mukumbana anyi diba dia kukuna bisekiseki to. Pavuabu mua kuikala ne
diakalenga, bavua banowa losa lua bunyi luvua lushala too ne ku dinowa didi dilonda.

Bantu bavua ba hindous ne bavua bakukuila tunzambi tua bunyi. Kudi tunzambi tua ba hindous kupita mbombo
umue tuvuabu ne tshia kusengelela ne kukukuila. Musoku uvua ne tupingu tua tunzambi tua ba hindous tua bunyi
tuvuabu ne bua kutendelela. Misangu yonso ivua bena musoko ne bua kudia, bavua bateka bia kudia bikesa
panshi bua nyuma idi itambakanatambakana.

Kuvua meniji anu a kupangila ne kakuyi ditekemena to. Ditekemena dimua divuanu dia ne, misangu mikuabu pa
nyima pa lufu luabu, ne baledibua tshia kabidi mu mushindu mukuabu wa ngikadilu muimpa. Bavua kabidi ne dia
kalenga dia ne, nansha bobu bafikisha tunzambi munda, bavua mua kudibutamija (s’incarner) mu mpuku anyi mu
mbua. Bavua badimona mu buteyi kabuyi ne kua kupatukila ne kakuyi mushindu wa kupeta balongama to.

Lepcha uvua mutangidiji wa lumu luimpe uvua mumuangala mu musoku au. Uvua mulonga mushindu wa
kuambuluisha bakuabu mua kuakajabu ngikadilu wa mubidi wabu mu nkatshi mua ngondu umue. Pajikijilaye
kulonga, umuangela ne kuyayi kusomba mu musoku ne diku dienda bua kuambuluishaye bena mutumba babu ne
bionso bivuaye mulonga. Bavua ne lupangu lua mankenda a bunyi ne tshikuku tshiasa ne tshipatuidi tshia mishi pa
mbelu, tshivua tshipepeja ndambilu wa bia kudia ne kunyi mikesa. Bavua ne ka tshikumbi ka nzolu yonso. Bavua

21



bakuna ka budimi ka bisekiseki bua kulengeja ndilu wa bana babu. Bavua ne nkumba ku luseka ne bana babu
kabavua ne misanda anyi disama dia munda bu muvua bana bakuabu to.

Lepcha wenzela tshipanza tshia kulamina mai a nvula tshiteka ku malata a musaka wabu wa nzubu bua kupeta mai
pikala nvula ya tshimpi tshimpi pa madimi bidibu banowa pa nyima yabu bualu njila uvua mubi mashinyi kaavu
mua kubuela mu madimi nansha. Meku a bunyi avuanu ne losa lulamanu bua ngondu isambombo. Ngondu ivua
ishala ei ya mu tshidimu bavuanu badia bisekiseki bivuabu baka mu mitshi ya mu tshisuku. Bualu kabavu bamanya
mua kulama bivuabu bapeta to. Meku a bunyi avuanu ne mabanza tshidimu tshionso. Kakuvua nkumba mu
musoku to ne bantu bavua batamba kusama. Nzubu yabu ivua mitamba bukesa ne kaivua milengeja to. Bana ba
mu musoku kabavua batamba kuya mu tshilongelu to. Ekelezia kabidi uvua mutamba bukesa ne uvua ne nvita ne
ntatu ya bunyi ne mutapuluka munda muanda.

Malongolodi a diakaja dia matunga kauvu mapeshibua bukokeshi bua kuenza mudimu ne misoku ei to, Bua bualu
ebu kuvua ditekemena dikesa bua kumona misoku ei ipatuka mu bupela. Kadi malu ashintulukila padi diku
dikuabu difika ne dibanga kulongesha balombodi bakuabu ba ekelezia ya mu musoku pa dinanga dia muinetu ne
ngunvuilu wa Bukalenga bua Nzambi. Diku kadiakapesha ekelezia ei ya mu musoku nfualanga to, kadi
bakabalongesha ditumikila ku mikenji ya Nzambi.

Ekelezia ya kandamuna ku mayisha aa mu kuambuluisha bakuabu mu musoku. Bakalongolola ne kudiundisha njila.
Bavua bambuluishangana mu dinowa dia bia pa madimi. Bavua bibaka ne balongolola nzubu. Bibakila nkumba.
Batumina bana babu mu tulasa. Bavua mu mabaka bavua bimpe.

Pa nyima pa bidimu bitanu, musoku mujima uvua mushintuluka ! Balombodi ba misoku bakalua kuambila diku edi
ne kabena kabidi bapela to. Mafutu abu avua mavulakanangana. Bavua ne makanda a mubidi. Bana babu bavua
baya mu tulasa. Ne ekelezia udiundila ! Pabuipi ne bantu bonso mu musoku bavuidila bena kilisto pa nyima pa
kumona mushindu uvua ekelezia dinanga dia Nzambi mu musoku eu. mua kuloka. Bakuabu bakamutentula, ne
pavua nvula uloka, bavua ne mai a bunyi.

Babikidila bantu ba mu musoku bua kuenzabu bonso pamue munkoloji wa mai Kumbukila ku tshilaminu tshia mai
mu musoku, ne bapetela mai a bunyi bua kumiaminabu mu madimi abu a bisekiseki a kumpenga kua mbanza.
Bantu ba bunyi bakatentula mua kuenza tshikumbi tshia nzolu ne mabata. Bakibaka nkumba idi kayiyi ne mipuya
ne ipatula njiji to.

Bafikila ba Lepcha, batuadijila kulongesha bakulumpa ne bana bavua basua kulonga mua kubala ne kufunda.
Babangishila kulongesha ba bitenda ne ba nsonga mua kubala. Lelu musoku udi ne tshilongelu tshiau too ne ku
kalasa kinai. Badi kabidi ne tshitendelelu, bualu diku edi dia kayisha lumu luimpe lua kilisto ne bonso bavua basua
ku lunvua.

Bantu bakamona ne balengedi, ne kujingulula ne badi mua kuikala ne nsombelu musenena ; bualu diku dimue dia
kaditatshisha bua kulua kuabanyangana nabu moyo wabu.

Muyiki eu badi baulonda misangu mivule mu misoku ya ku mutu kua Inde ne kudi diba dipatukila dia Népal. Lelu,
malu a momumue adi enzekibua mu misoku 120 ya mu ditunga edi. Mioyo ya mibidi ya bantu ishintulukila. Misoku
ishintulukila kabidi momumue mu nyuma. 107 bourses ya kuakidila nai bantu ya kafidibua kudi ekelezia 12 minena
ivua ne bantu bapita 200.

Ba pasta ya Inde bakadienzela tshiabu tshitudilu nkayabu tshidibu babikila ne Ekelezia Agape tshia kasangisha
ekelezia yenda mipia-mipia ya bunyi. Padi diku dia bena kilisto, bu Lepcha dikala ne lumonu lua musoko
mushintuluka, malu manene adi mua kuenjibua bua Nzambi padibo bakeba disua dienda ne badi pabuipi bua
kuenzela lumonu lua Nzambi ludiye mu bapesha. Nsombelu wa diku dikuabo wa kashintuluka kulondesha

ngikadilu wa ekelezia mu ndongeshelu wa balombodi ba ekelezia mipia-mipia. Tshidi disambila dietu bua
balombodi aba bikala bilejelu bia misoku mikuabo mu matuku adi alua.

e  Nshintulukilu kai idi Lepcha mubueja mu musoku ?

e Tangilai kabidi muyiki eu ne fundai malu adi atangila nsombelu, nyuma, menji ne mubidi.

e Lepcha ubuejela nshintulukilu ei mushindu kai ? Ubangishila munyi ? (ne diku dienda)

e  Musoku ushintulukila munyi bua bualu bua Lepcha ?

e Udi mua kuikala bu Lepcha munyi mu musoku wenu ?

Mu mundi 4 wa malonga, netunupesha tshisumba tshia mayisha a bukola bua mubidi mufuanangana neavua
Lepcha mulonga.

Bilejelu bikuabu bia bantu ba kibaka Bukalenga bua Nzambi

Balai miyiki idi ilonda ei, ne konkanganai ngenyi pa nyima pa muyiki onso.

Kolola tshianza mu biondopelu

Pasta mukuabo mu ditunga dikanga kudi Islam wabanyina tubeyi tua lumu luimpe mu mosquées. Bukalenga bua
ditunga adi kabua kasanka to, ne bakamunyenga mikanda enda ivua imupesha njila wa buambi mu ditunga.
Nyishilu wenda wa lumu luimpe kavu mubasankisha nansha. Dituku dikuabu, ubuelela mu mayisha ne kulongai
mushindu wa kuleja dinanga dia Nzambi mu bienzedi bia dinanga. Wa kela menji ku bulongolodi bupia-bupia.
Wakangata musangu umue badisuila banai, kusumbai mampa, ne kulomba dianyisha kudi nfumu wa lupitadi lua
mu musoku bua kusamba babedi, kubabanyina mampa ne kubalombela Nzambi. Yeye (nfumu) kubapesha
dianyisha ne kubatuma mu bibambalu bivua ne babedi ba masama matamba bukole. Bivua bibambalu bia bena
mikuha mikole ne bidingidingi. Umue wa babedi uvua mulume uvua kai wa kula to, bidimu bia bunyi. Pa mutu pa
kuenda, yeya uvua ukalaba ku binu. Mpala wenda yonso uvua muulakana ne munyanguke. Ditshi dienda dimue
divua didiundakana bikole. Uvua ununka mupuya mubi. Uvua ne bukoya bua bunyi. Bakalua kumusamba ne
kumutentekela bianza bua kumulombela Nzambi, kabavua basua kulenga tshintu tshikuabu to, too ne payilabo
kowa mayi ku bianza.

Lumingu lulondela, pasta ne badisuila benda bapinganyina mu tshiondopelu. Muntu munyane ne mule wa
kabalonda pa nyima mu bibambalu bia bena mukuha ebi bua kusangila nabu. Wakabalomba bua kuyayi nabu mu
tshibambalu tshia bena masama manene. Muntu mulume ewu udi ubambila ne, ndi muntu unuvua balombela
Nzambi lumingu lushala, disambila dienu ndi nshintulula bikole ne ndi njinga bua ne nunsambidila kabidi. Bobu
kabakamumanya kabidi to. Bakamuambila ne katuena ne diba dia bunyi to ; luaku tuya utuleja babedi bakuabu.
Wakaya kubaleja, ne bena mudimu bavua mu tshibambalu bajadikila ne, nyeya uvua tshidingidingi tshia mpala ne
ditshi biule, uvuabu basambidila lumingu lushala. Tshisumbu tshia bena mudimu tshikemena bikole be.

Mulume ewu uvua mondopibua bulelela. Uvua wenda, ne wakula. Uvua ukumbana ne bua kufunda. Mandamuna
a ngondopelu wenda ashintulukila a muntu mondopibua.

Bumuvua diba dipita, tshisumbu tshia basambianganyi tshia katungunuka ne kulua ne mampa, ne bilamba, ne
kulombela babedi Nzambi. Babedi bakuabo bakabanga kondopibua momumue. Tshisumbu tshia basambi ba
babedi tshia kabikidibua kabidi bua kuyisha kabidi babedi 800 ne bena mudimu ba mu tshiondopelu. Nzambi
uvudijila makokeshi, ne bantu ba bunyi bunvuila lumu lua mudimu eu. Mu bidimu bisatu, ne dibenesha dia ba
nfumu ba musoku, tshisumbu tshia kalua tshinena tshia bantu 2600 tshienza mudimu ku lumingu mu biondopelu
5, nzubu ya bana ba nshiya 5, mu maloku 2 ne mu bibambalu bia ndongoluelu wa bakuatshiki ba diamba ne mala
bakadi bongu bonso bunyanguke. Babangishila kabidi kuambuluisha bana badi balala mu njila ne bantu badi
kabayi ne pa kulala.

e  Tshidi tshienzeka ntshinyi mu muyiki eu ?

e Bionso mbibangisha munyi?

e Uvua muenza tshinyi?

e Tshipeta tshivua tshinyi?

e  Musoku wabu udi mpindieu bimpe bu mudi Nzambi musue bilondeshela bienzedi bidibo benza anyi?
e  Tshitudi mua kulonga ntshinyi mu muyiki eu ?

Diku dikuabu mu Azia

Mu matunga a bunyi mu Azia, bana ba balume badi ne mushinga kupita ba bakaji. Mu dimue dia mu matunga aa,
meku a bunyi adi alekela bana babu ba bakaji badi baledibua. Nzubu ya bana ba nshiya ya kuula ntenta ne bana ba
bakaji. Mu nzubu ya bana ba nshiya muvua tshibambalu tshimue tshivua tshibikidibue ne, tshibambalu tshia lufu.
Tshivua tshibambalu tshivuabu bateka bana bakesa ba bakaji bavua basama masama a lufu kakuyi ditekemena dia
kupanda to. Bavua babumusha mu malalu abu a mu bibambalu bimpe bua bashila bana bakuabu badi baledibua
muaba. Nunku bobo badi basama badi baya ku basumbula mu tshibambalu tshidibo babikila ne tshia lufu.

Muntu mulume mukuabo wa kunvua lumu elu ne wa kakema bikole. Uvua mumanya yeya ne muana yonso udi
uledibua udi tshifukibua tshilenga tshia Nzambi. Yeya ne mukaji wenda babangishila kuya kuambuluisha bana mu
tshibambalu tshia babedi. Bakangata bana bakuabu mu nzubu muabu, kubondopeshabu too ne pa kunvuabo
bimpe. Mulume eu upetela meku makuabu akadinangila bua kuangata bana aba too ne pavua nzubu ya bana ba
nshiya mua kupeteka. Ulongeshela bena kilisto mushindu kai udi bana ne mushinga mukole bua ku bakolesha, ne
wa kabakolesha mu maboko bua bobo kubalama. Mpindieu nkama ya bunyi ya bana ya kapandishibua.
Andamunai ku nkonku ei:

e  Mulume eu wenzela tshinyi?

e  Wakibaka Bukalenga bua Nzambi munyi?

e Buvua bukole bua muntu umue, anyi buvua ndongoluelu wa bantu?

e  Tshipeta tshivua tshinyi?

Mukengeshibua udi utekibua nfumu wa bukalenga

Pasta mukuabo mu ditunga dikanga, uvua ubikidibua matuku onso ku nzubu wa ba mpulushi. Pavuaye ufila
mayisha, ba mpulushi bavua balua misangu nansha isambombo ku tshidimu, bamukuata ne baya nenda ku nzubu
wa ba mpulushi. Dituku dikuabo, ulongela ngenyi ya kuibaka nai Bukalenga bua Nzambi ne ubangishile kuyisha
ekelezia wenda ngenyi ei. Ukoleshela ekelezia wenda mu maboko ne balombodi bua kubangishabu kuambuluisha
bena mutumba babo ne kukeba mua kuenzabu musoku wabu kuikalau bu mudi Nzambi musue ne wikala.

Ekelezia ya kakumbaja mapangadika a bunyi a kuambuluisha bakengi, kuibaka nzubu ya bakamba, bulongolodi bua
njila, buibaki bua nkumba, ne bikuabu bidi mua kulonda ebi. Ekelezia wakabanga kudiunda ne bena kuitabuja ba
kakoleshibua mu dimanya. Masama a mu nsombelu bu, bunuavi bua mala makola ne manaya a mpukapuka bijikile
mu musoku.

Kakesa kakesa, bena mudimu ba mbula matadi bamuenena nshintulukilu uvua pasta eu ne ekelezia ivuaye
ulombola benza mu musoku. Bua ngenzelu eu, batekela pasta nfumu mulombodi mupia-mupia wa Bukalenga bua
musoku wabu. Wakabangisha mu mudimu wenda mupia-mupia, kulongesha bonso bavua muinshi muenda,
malesona a bukole bua mubidi bua kukumbanabu ku ayisha bantu bonso bavua mu musoku. Nunku, bukole bua
mubidi bua bena musoku bua kashintuluka bilenga.

Andamunai ku nkonku ei:
e Pasta eu wakenza tshinyi?
e  Mushindu kai muibakilaye Bukalenga bua Nzambi?
e  Tshipeta tshivua tshinyi?
e  Mayisha kai atudi mua kupatula mu muyiki eu atudi petu mua kuenzela mu mioyo yetu tetu?

Bana bavua baya mu tshilongelu tshia tulasa (école)

Mu musoku mukuabu bana bavua baya mu tshilongelu tshia tulasa bavua bakesa. Mulume umue, mumanya
bulenga bua nkoleshelu muimpe, wangata mapangadika a kuteta kuambuluisha bana mu mushindu eu.
Wakambila bantu bakuabu mu ekelezia bualu eu, kusangishai kasumbu kakese ka bantu bavua bakumbana

24



kuakaja muanda eu. Bakabangisha kuya ku nzubu ne nzubu bua kukolesha meku mu maboku bua kutumabo bana
babo mu tshilongelu. Tshipeta : bana bonso ba mu musoku bakabanga kuya mu tshilongelu. Balombodi ba
bilongelu bia mu misoku mikuabu bakamona ngenzelu eu. Bobo kubikila mulume eu bua kuya kukolesha baledi ba
bana mu maboku bua kutumabo bana babo mu bilongelu bia mu misoku yabo. Mpindieu kakuenanu bana ba mu
musoku wenda nkayabu to, kukadi ne ba mu misoku yonso ya bena mutumba baya mu bilongelu bia tulasa.

Andamunai ku nkonku ei:

e Mulume eu wibakila Bukalenga bua Nzambi munyi?
e Bidi bikumbana bua tuetu petu kuenza tshintu tshia buena etshi mu musoku wetu anyi?

Bonso buetu, umue ku umue wetu, udianu ne tshia bua kuikala muvuiji wa nshintulukilu mu misoku yetu. Bantu
aba kabena bashilangana netu to anyi babeneshibua wabu mushindu to. Badianu bantu bu nuenu ne mema.
Bakuabo kabena balonga bia bunyi to, kadi bonso bavuanu pabuipi bua kuenza tshivuabu ne bua kuenza bua
kuibaka Bukalenga bua Nzambi mu musoku wabo.

Mmunyi mutudi mua kuikala bibaki ba Bukalenga

Nzambi udi mua kuenza tshionso tshidiye musue. Udi mua kudibakila Bukalenga buenda nansha katuyiku. Atshi
katshiena bulongolodi buenda to. Bulongolodi buenda mbua kutuenzeja mudimu mu ngibakilu wa Bukalenga
buenda.

Ngibakilu wa Bukalenga bua Nzambi udi ubangisha netu.

1. Bangishila mu wewa nkayebe
Tshitupa tshia ku mpala tshia ngibakilu wa Bukalenga bua Nzambi tshidi tshituadija mu moyo weba, mu
diku dieba, mu ekelezia weba, mu musoku weba, ne buloba bujima budi ne mesu makutangila.
Udi pa buipi bua Nzambi kukuangatai ku mudimu anyi? Udi pa buipi bua kutumikila Nzambi mu bitupa
bionso bia moyo weba anyi? Malu kayi adi mua kuenza, bumue anyi abidi, mu lumingu elu bua
kulongolola moyo weba?

2. Longesha ne kolesha diku dieba mu maboku
Bu mu udi ubangisha kuenzela bukalenga bua Nzambi mu tshitupa tshionso tshia moyo weba, udi ne tshia
bua kubangisha kabidi kukolesha diku dieba mu maboko bua bobu pabu kuenza momumue. Bu mutudi
tubala mu Dutelenome 6 :7, tudi ne tshia bua kulongesha meku eku diba dionso, nansha tuetu tuenza
tshinyi. Keba mushindu wa kulongesha diku dieba bua kuenzabu tshiwudi wewa peba wenza, kubambila
ne mu kukebakeba kua mushindu
Vulukai bintu binuvu badifila bua kuenza mu dilesona dipita, mu bitupa bionso binai ne ambuluisha diku
dieba bua kudiundadi.

3. Lombai Nzambi bua kunuenzelai mu kuimanyika kua bakuabu
Bangishai kutendelela ne kulomba Nzambi bua kunuambuluisha mu kuimanyika kua bakuabu. Kabai njila
inudi numona bantu bakuabu ne majinga, lombai Nzambi bua anuleja mushindu kai unudi mua
kubambuluisha.

4. Kuambuluisha bakuabu
Difilai mu kuenza bienzedi bia dinanga ne petai mishindu mikuabu ya kuambuluisha nai bantu. Nansha
nuenu nudiunvua ne kanuena nukumbana kuenza bia bunyi, nudi anu ne tshia bua kuenzela ntalanta
yonso inupeshela Nzambi. Bu muudi wenza, ne ubangisha kudiunda ne neupeta makokeshi a kuenza bia
bunyi.

Dilesona 6: Mudimu wa Ekelezia mu
ngibakilu wa Bukalenga bua Nzambi

Bipatshila
1. Kujingulula mudimu wa Ekelezia mu ngibakilu wa Bukalenga bua Nzambi.
2. Kujingulula buimpe bua kubueja bantu bonso mu Bukalenga bua Nzambi.

Bia kulongesha nabi
1. Kalata ka bitupa bishilanga bia mubidi wa muntu

Mbangishilu

Mu dilesona dietu dishala, tuvua bayila ne nshintulukilu udi ubangishanu mu wewa ne uya mu diku dieba, mu
musoku, ne mu ditunga. Nunku kudi kabidi tshitupa tshikuabu tshidi ne diambuluisha dinene mu nshintulukilu:
EKELEZIA.

Bua kukumbaja lumonu elu lunene Bulongolodi bua Nzambi budi ne Ekelezia enza mudimu udi ne moyo mu
ngenzelu wa nshintulukilu.

Efeso 1:22-23

e  Mudimu wa ekelezia, mudimu kai?
o (Bua kukumbaja mudimu wa Yesu).

Efeso 3:10
e Nzambi udi wenzela tshinyi bua kuleja dimanya dia lungenyi luenda?
o (Udi wenzela ekelezia).

Nvensa ei kayena mipepele bua kuyijingulula to, kadi idi anu ituvuluija ne Nzambi upela ekelezia mudimu
kampanda mu ngibakilu wa Bukalenga buenda, ekelezia udi mubidi wa kilisto. Nunku ekelezia idi ne mudimu wa
kuuja mudimu wa Yesu, mu kutuangaja bintu bionso.

e Tshidi mua kuenzeka ntshinyi bikala ekelezia wenu mukangibue? Badi kabai bena kilisto badi mua
kuditatshisha anyi? Bua tshinyi ee anyi bua tshinyi to?

Ekelezia udi ne tshia kuikala ne diambuluisha dimueka mu musoku didi mua kutatshisha bantu bonso bikala
ekelezia udi ukangibua. Tuvulukai luendu lua dilesona dietu dipita mu mushindu mukuabo. Tuzolai pa kalata, ku
bangisha, ku muntu, mu diku, mu musoku ne mu ditunga.

Mudimu wa ekelezia udi wa kuambuluisha mu ngenzelu eu. (Zolai mu ekelezia) tudi ne tshia bua kupesha ne
kuambuluisha bantu bua bikala ne diambuluisha mu meku abo, mu misoku, ne mu ditunga diabu . Tudi ne tshia
bua kutangila kabidi mishindu itudi mua kuambuluisha meku ne misoku bua kuikalai mudi Nzambi musue bua ne
ikala.

26



Bantu
>
N /7
Ekelezia
4 N\
Buloba D Misoku

) R —

Kupesha bantu binfuanyi

Peshai balongi bonso mu kalasa, kalata idi tshinfuanyi tshia bitupa bishilangana bia mubidi wa muntu.
e  Bitupa kai bidi kabiyi ne diambuluisha anyi bidi ne diambuluisha?
e  Tshitupa kai tshia mubidi tshidi katshiyi ne mudimu?
e  Bitupa kai bidi bitamba bukesa bia mubidi?
e Tshienzeka tshinyi bituikala mua kumusha bitupa bikese bionso?
e Bikale bitupa bionso bia mubidi bitapuluke, mubidi udi mua kuikala ne moyo kabidi anyi?
e  Filai bilejelu bidi bileja mushindu udi bitupa bishilangana bia mubidi bikala bonso buabi ne dijinga ne bikuabu.

Bayidi bonso badi bateka kalata yabo.
e Mubidi udi mua kuikala ne makanda anyi bikala bitupa biau bikuabo kabienaku?

Bayidi bonso basungula bitupa bidi ne dikuatshisha dinena ne bateka kalata yabo.
e  Mubidi udi mua kuikala bimpe mpindieu anyi ?
e  Kujimija kua bitupa bikuabo bia mubidi kudi kutuenzela tshinyi?

Shiya kalasa kadisunguila bitupa bidi ne diambuluisha dinene, pashinsha teka bitupa bia kalata bivua bishala.

e Mubidi udi ukumbana bua kuenza mudimu mpindieu anyi? Bua tshinyi tudi ne bitupa bidi ne
diambuluisha dinene?

1 Kolinto 12:12-20

e Mu mubidi tshitupa tshionso tshidi ne diambuluisha. Ekelezia ikale bu mubidi. Muntu yonso mu ekelezia
udi ne diambuluisha mu dishindama dia Bukalenga bua Nzambi.

e  Mu ekelezia kamuena mua kuikala muntu udi kayi ne diambuluisha to. Tshitupa tshionso tshia mubidi
tshidi ne mudimu wa pa buatshi anyi? Kudi bantu badi mua kuikala ne, bobo balekela kulua mu ekelezia,
ekelezia udi upeta lutatu anyi?

e Bantu bunyi munyi badi badifila ku midimu ya ekelezia? Bunyi kai bua bitupa bia mibidi bidifila bulelela
ne diambuluisha?

e Lomba pa buipi ne balongi bunyi bumue bua kufilabo kalata yabo.

e Mubidi weba wowu mua kuikala ne bunyi bumue bua bitupa nunku, udi mua kuenza mudimu anyi ? Bidi
kabidi momumue bua ekelezia anyi ? Ekelezia udi mua kuikala mukole pikala bunyi bua bantu babunyi
budi kabidi bukole ?

e  Tuenza tshinyi bua kubangisha kujikija muanda eu ?

Bua tshinyi muntu yonso udi ne tshia bua kuenza mudimu ?

Balai Efeso 2 :10
e  Tudi basungidibua bua kuenza tshinyi?

e  Bantu bonso badi basungidibua, batu benza bonso buabu midimu mimpe anyi, anu bakuabo ke batu benza?
e Bantu bonso mu ekelezia wenu batu benza midimu bimpe anyi?
e Balai lusumuinu lua ntalanta (Matayo 25:14-30)
e Nudi nubala lusumuinu elu munyi ? Nudi nuela menji ne kudi bena kilisto badi kabai mua kuenzela
ntalanta yabo bua kuibaka Bukalenga bua Nzambi anyi ?
e Bena kilisto bonso ba mu ekelezia wenu badi benzela ntalanta yabo bimpe menemene anyi?
e  Tudi mua kuambuluisha bantu ba bunyi mushindu kai bua kuenzelabu bilenga ntalanta yabo bua kuibaka
bukalenga bua Nzambi?
Bua kuibaka bukalenga bua Nzambi, tudi ne tshia bua kuenza bonso mudimu pamue. Nunku muntu umue udi
mua kuibaka katupa kamue ka Bukalenga bua Nzambi, kadi bikala ekelezia mujima ubangisha kutumikila kudisua
dia Nzambi mu bitupa bionso bia mioyo yabu ne kuambuluisha bakuabu bua benza pabu momumue, tudi mua
kuibaka Bukalenga bua Nzambi bikole be. Elai menji bu bantu bonso mu ekelezia wenu badifila bua kumonabo
disua dia Nzambi dienzeka mu mioyo yabu, mu ekelezia ne mu musoku. Tshidi mua kuenzeka ntshinyi mu ekelezia
ne mu musoku?

Balai Efeso 4:11-12

e Balombodi badi ne mudimu kai? (Bapostolo, baprofete, batangidiji, bapasta, ne balombodi)

e Mu ekelezia ya bunyi, badi bamba ne 10% dia bantu didi dienza 90% wa mudimu. Mbulelela anyi? Tudi
mua kubishintulula anyi?

e  Tudi mua kuenza munyi bua kukolesha bakuabo bua bakumbana mua kuenza mudimu?

Pa tshibidilu, bidi biambibua ne badi balonga bia bunyi ne badi bakola bia bunyi ngaba batu benzela bakuabu
mudimu. Mu Indonésie, muvua ba missioni bakuabo bavua benza mudimu ne ba nsongalume. Nansha muvuabo
balongesha ku lumingu luonso, bavua bakema bua bufuba bua bena kilisto ne majeteta abo mu dikola. Bakangata
dipangadika dia ne ba nsonga babangisha kuenza mudimu. Kutekabo kabidi mukenji mupia-mupia. Anu bavua
bangata ku mudimu kibavua bitabujibua bua kubuela mu mayisha a mu lumingu. Ba nsonga ba bunyi bakadifila mu
kuenza kua midimu mishilashilangane. Bakenza muabu monso mua kuenza bua kolola tshianza kudi diku dia
bupela divua mu musoku, kulama bana ba bapela ne kuambuluisha mu mudimu wa bana. Mu ngondo mikesa ba
missioni bakamona ne ba nsonga babangile bulelela kukola mu ditabuja diabo. Mpindieu badi ne dijinga dia kubala
mikanda yabo ya Nzambi (Biblia) ne kutendelela. Bavua dijinga dia kuitabujila Nzambi bua abambuluisha bua ne
bakumbana mua kuambuluisha pabo bakuabu.

KUKONKANGANA MU TSHISUMBU TSHINENA
e  Tshidi tshienzeka mu muyiki eu ntshinyi?
e  Mu mishindu kai mubangishile ba nsonga kuenza mudimu?
e Nukadi bamona bantu bafika ku dikola dilelela padibo babangisha kuenza mudimu wa ekelezia anyi?
e Bua tshinyi nudi nuela menji ne bantu badi bakola padibu batuadija kuenza mudimu?

Kushintulula meku

Ekelezia udi mua kuenza mudimu wa kuambuluisha meku bua kuikalau mudi Nzambi musue bua ne ikale. Mu
kulongesha bena ekelezia munyi mutudi mua kuikala ne mabaka makole, kuikala baledi bakane, ne kupesha meku
njila wa kukukuila ne kuenzela Nzambi mudimu pamue. Ekelezia udi nu dijinga dia kukeba mishindu ya
kuambuluisha nai bantu bua kukuatshishabo meku abo ne kubambuluisha bua kuikalabo tshivua Nzambi mumane
kulongolola.

Kushintulula misoku

Bu mutudi ekelezia, tudi mua kushintulula musoku wetu mu bitupa bia bunyi. Bitupa binene bisatu bidi misoku
yetu mua kupeta nshintulukilu bidi:

e Kuvudija bunyi bua bena kilisto

Ekelezia kena ne tshia bua kuikala anu ne bantu bamue bamue to. Tudi mua kuvulangana mu kutupika
kua mukoko ; mbuena kuamba ne, mu kuyisha kua lumu luimpe kudi badi kabai bena kilisto ; ba bunyi
kutamba, badi bamanya Nzambi ne bitabuja kilisto bua kuikalaye Musungidi wabo. Ekelezia idi ne
mudimu munene wa kuambuluisha bantu bua kujingululabo lumu luimpe ne kudisha bena Kilisto bapia-
bapia.

e KULONGESHA BENA MUSOKU MUA KUTUMIKILA NZAMBI
Bu mutualongi ne Nzambi ke udi mutufuka ne mumanye ne ntshinyi tshidi tshimpa bua bualu buetu.
Mutubuluila mushindu utudi mua kusomba bilenga mu Biblia. Tudi mua kulongesha bakuabo mikenji
mishindama ya Biblia. Mutudi Ekelezia, tudi mua kubanga kukeba mishindu itudi mua kuambuluisha
bantu bua kuikalabo mu ditumikila dia Nzambi mu tshitupa tshionso tshia mioyo yabo. Nansha bantu
kabai basanka ne buena Kilisto, badianu mua kusanka bua kulonga malu a bukola bua mubidi, mushindu
kai wa kuikala ne dibaka dilenga, anyi mushindu kai wa kulama nfualanga bilenga. Mayisha a mishindu ei
adi mua kuambuluisha bantu bua kulongololabu mioyo yabo; Ne kuikala ne nsombela mukumbanangana
ne mikenji mishindama ya Biblia, bua kuasa malanda malenga pa nkatshi pa badi kabai bena Kilisto ni
Ekelezia.

e KUAMBULUISHA MISOKU BUA KUIKALAYI MUDI NZAMBI MUSUA MU KULONDESHA MAPANGADIKA A
MUDIMU

MU TSHISUMBU TSHIKESA
Andamunai ku nkonku idi ilonda ei:

e  Matayo 20:28 - Bua tshinyi Yesu wakalua?

e  Filipoi 2:4-9 - Munyi mudi Polo uleja Yesu?

e  Yesu wa kalua bua kuenzela bakuabo. Nunku, padi biblia wamba ne « Uvua mu mushindu wa Nzambi »,
bidi mua kubadibua kabidi momumue ne « Bualu uvua Nzambi, ka kaditshinka mushindu
mukumbanangana ne Nzambi bu tshintu tshia mushinga mukole tshia kudilaminyina to ; kadi bionso
bivuaye nabi ubilekela, ekudivuijaye muena mudimu »

e Elai menji, yeya uvua Nzambi, wakadivuija muntu tshianana, ekuangataye mushindu wa muena mudimu.
Ngikadilu wa Nzambi udi wa kuenzela bantu bakuabo. Bu mudi ekelezia muikala mubidi wa kilisto,
ngikadilu wa ekelezia udi ne tshia bua kuikala wa kuenzela bakuabo.

e Yakobo 1:27 - nsambidilu wa mushindu kai utu usankisha Nzambi ?

e Malako 12 :31 — Tshidi Nzambi utulomba bua kuenza ntshinyi ?

Dinanga dietu bua Nzambi ne dia bakuetu, didi ne tshia bua kutufikisha ku dienzela bakuabo. Mu mushindu umue
wakalua Yesu bua kuenzela bakuabo, Ekelezia udi ne tshiena bualu tshia kuenzela bakuabo mu kubambuluisha bua
kumanya ne kudiunda mu Kilisto, ne kuleja kabidi tshilejelu tshia dinanga dienda bua bantu bakuabo.

Bu mutudi tuenzela misoku yetu ne tuyimone mishintuluka. Balai muyiki udi ulonda eu, wa musoku uvua
mushintuluka pavua ekelezia mu benzela mudimu.

Tshilongelu tshia mu musoku

Kagishu, nkasokusoku kibaka ne tuzubu tuenza ne bisunsukila bia malata ne mitshi mitshibuluke, muvua ekelezia
wa bantu 15. Ekelezia eu wa kabidikibua bua kulonga mayisha a nshitulukilu mulenga wa bu muntu. Bakasungula
Méschac, muena kuitabuja wa kale wa bidimu 21, bua kuyaye kulonda mayisha aa. Méschac udi upingana ne
lumonu lupia-lupia : « Ngajinguludi ne ditumikila kudi Yesu ki mbualu bua kusungula to. » Nunku Méschac, Dismus
(mukulu), pasta ne mukaji ‘enda basambidila balomba Nzambi bua abaleja bulombodi budi butemuna dinanga dia
Nzambi mu musoku wabo. Diandamuna dia kalua, bangishai tshilongelu tshia tulasa tukesa tua bana mu ekelezia.

Musangu umue, bakabangisha kuambila bena kuitabuja mu ekelezia bavua ne bana bavua kabai baya mu
tshilongelu tshia mbula-matadi to. Babunyi bakitaba bua kutuma bana babu mu « tshilongelu » etshi tshipia-

tshipia. Kabai balonga mua kulongeshangana, Méschac, pasta ne muena kuenda babangishila kulongesha bana
dikumi ne basatu, ba nvula isambombo too ne ku dikumi ne ibidi ne mu kabambalu ka ekelezia kakai tshibasa tshia
kusomba, kabai ne mikanda anyi bia kulongesha nabi. Bena musoku kabavua basua kudisangisha ne tshilongelu to
ne bakalua butuku kuiba bia kuasa nabi tshilongelu. Difutu dia ku mpala dia Méschac dia kalua mu ngondo wa
muanda mutekete. Divuamu dollar umue mufuta kudi baledi ne milambu miela mu ekelezia, Méschac ne Dismus
ba kabikila bana ba mu quartier, ne tshilongelu tshia kadiunda. Kuvua bana makumi anai ne batanu ba bidimu
bishilangane mu kalasa kamue bonso buabo

Mulongeshi muibidi udivuidila nkayende mu ngondo muisambombo, mulongeshi muisatu kudivuila penda mu
ngondo wa muanda mukulu. Ne balongi 100, balongeshi bavua balongesha belangana nyima, muntu ne muntu ne
benda balongi. Nunku bena mutumba bakumbuka ekushilabo tshilongelu muaba munene. Mu bidimu bibidi,
tshilongelu tshia kapeta nzubu minene ibidi ivua ne bibambalu kupita pa dikumi bivuabo mua kutekela kabidi
ekelezia mu dituku dia lumingu.

Tshidimu tshivua tshilonda, ekelezia usumbile lupangu pa buipi ne kawangware, ne nzubu munene, ne wa
kamuangala. Mu tshidimu tshisambombo, kuvua bayishi 17 bafutshibua, bena mudimu 5 kabavua bayishi to ne
bana 445.

Etshi tshidi anu mbangilu wa musoku, tshilongelu ne ekelezia. Tshipeta tshia bualu ebu, kudi tshilongelu
tshibandila (secondaire) tshipia-tshipia mu musoku wa bena mutumba mudi bena mudimu dikumi ne balongi
makumi asambombo. Ekelezia mukuabo wa kabangisha penda nzubu wa kulaminyina bana bakesa makumi abidi
muvua ba mamu benza mudimu.

Nsangilu mulelela wa Ekelezia ukolela mu tshisumbu tshia bantu makumi asambombo ne bakasa Ekelezia
mukuabo wa bantu bapita pa makumi anai. Pa nyima pa bidimu bisambombo, kudifila kua lutatu mu kutumikila
kua ka ekelezia kakese ne bena kuitabuja baku, kua kalela bipeta bimueka mu ekelezia mikuabu ne misoku ya mu
tshitupa etshi tshia buloba. Bua bualu ebu, nshintulukilu wa Kagishu umuenekela, bu muvuabo bantu ba musoku,
bakafila menji a kushintulula dina dia « Kagishu » (kela) mu dina dipia-dipia « Ruta » (buena kuamba ne kumbusha
tshintu tshibi).

KUKONKANGANA MU TSHISUMBU TSHINENA
e  Tshidi tshienzeka mu muyiki eu ntshinyi?
e  Ekelezia uvua munene anyi mukese?

e  Midimu yabo ya kafila bipeta kai?

Mu musoku, pavua tshikondo tshia kupola bia pa madimi tshikumbana, kuvua tshibidilu tshia bena musoku bonso
bavua badisangisha bua kuambuluishanganabo mu kunovua, muntu ne muntu yonso ne dienda Dituku. Muena
budimi udi uladika badi balua kumuambuluisha ne bia kudia ne bia kunua dituku dionso. Ngenzelu eu kavu
mulenga to, bualu uvua ukepesha bikole bipeta bia pa budimi bia muntu.

Ekelezia wa kangana dipangadika dia bikunyibua bua se, neambuluisha meku makuabu a balanda ba mu musoku
bua ku banowesha bia pa madimi abo kakuyi difutu anyi tshintu tshimue. Bavua badiluila nkayabu ne bia kudia
anyi bia kunua.

Mpindieu, muntu yonso udi udifila bua kunowa budimi bua mukuabo. Kakuena udi ulambisha bia kudia anyi upa
bantu bia kunua to ; bipeta bia pa madimi bia kavulangana bikole, nunku badi mpindieu ne bia kudia bia bunyi bua
tshidimu tshijima.

e Tshienzela ekelezia ntshinyi bua kuambuluisha musoku eu?
e  Tshipeta tshivua tshinyi, nshintulukilu kai idiye mubueja mu musoku mujima?

KONKANGANAI MU TSHISUMBU TSHIKESA
e Bintu kai bidi ekelezia wetu mua kuenza bua kuambuluisha musoku?
e  Mushindu kai mudi ekelezia wetu mua kuambuluisha bantu bua kukumbanabu kuikala bu mudi Nzambi musue?

Dilesona 7: Bulongolodi “nshintulukilu
mushimika pa bulelela”

Bipatshila
1. Kujingulula lumonu lua bulongodi bua Luka 2 :52
2. Kujingulula tshidi bulongolodi buenza ne tshidibo kabuyi bufila ?
3. Nshinga (moniji)
Bia kulongesha nabi
1. Lumonu lua bulongolodi
2. Dibeji dia ekelezia udi ushintulula musoku

3. Mitu ya mayisha adi alonda

Mbangishilu

Angatai bantu babidi badisuila badi mua kukuata mesa ne kukokangana, umue ku luseka, mukuabu ku luseka
lukuabu. Balombai bua kukokanganabu, muntu ne muntu ku luenda luseka. Pa nyima pa tusunsa 2 anyi 3, bambilai
bua kuambulabo mesa mu luseka lumue.

e Tshivua tshipepela tshia kuenza ntshinyi? Kuya mu luseka lumue anyi kukokangana ?

Mu malesona mapite, tuakudianganyi pa bukalenga bua Nzambi. Dijinga dietu mu bulongolodi budi bua
kuambuluisha mu ngibakilu wa Bukalenga bua Nzambi apa pa buloba. Lumonu luetu lua bulongolodi :

Kupesha ekelezia bia kuenza nabi mudimu bua kushintulula misoku yabo

Lumonu luetu ludi lua kumona bipeta mu ngenzelu wetu nenu. Bu munudi nuteleja, nuela menji, bua bikala kabidi
bualu bunudi basue kuenza. Vulukai bua mashinyi a nvita. Bidi bikole bua kupeta monji ku luseka lueba bua
tshinyi ? Bualu muntu mukuabo uvua uteta ku ukoka ku lunga luseka. Bu bantu bikala bakoka mu luseka lumue,
bivua mua kuikala bipepela. Bidi kabidi momumue mu kusangila kuetu nenu bua mudimu. Bituajinga kufika ku
bipeta bishilangane, ne tufuishibua bonso bundu ne katua kuikala bambuluishanganyi bimpe mu mudimu to.
Bituikale bonso bunvuangana pa tshipitshila tshia ngashilu wa Bukalenga bua Nzambi nunku bonso buetu tudi
tukoka monji mu luseka lumue. Netuikale bakuatshishanganyi bimpe mu mudimu.

Lumonu lua bulongolodi

Kupesha ekelezia bia kuenza nabi mudimu bua kushintulula misoku yabo

Kupesha ekelezia bia kuenza nabi mudimu

Bu mudibi bifunda mu dilesona dietu dia ndekelu, ekelezia udi ne mudimu munene be mu ngashilu wa bukalenga
bua Nzambi. Ekelezia udi ufila lumonu mu mayisha ne mu kukuatshisha badi benza mudimu. Tudi basue
kuambuluisha ekelezia bua ikumbaja mudimu wayi. Katuena basue kuangata muaba wa ekelezia anyi kuenza
mudimu wayi to.

Kupesha Ekelezia bia kuenza nabi mudimu ki mbuena kuamba ne:
1. Tudi ne mandamuna onso. Tshitupa tshionso tshidi anu ne watshi mushindu. Tudi tulonga bonso
mushindu kai utudi mua kuambuluisha musoku wetu bimpe.
2. Kanuena ne makokeshi to — Muntu yonso udi anu ne ntalanta ya pa buenda, mumanya ne enda
makokeshi. Binuenzela bionso bidi Nzambi munupesha, nudi mua kushintulula musoku wenu. Tudi anu
mua kunutuadila ngenyi ne mumanya binudi mua kuikala nabi dijinga.

3. Tudi tulua ku kontolola bionso bidi bienzeka. Udi ekelezia wenu ne musoku wenu, nudi bamanya bimpe
tshidi ne bua kuenjibua. Mu mushindu, umue utudi bafila mapangadika a mbangilu, tudi kabidi tufila anu
ngenyi. Bu mudi mu mapangadika a bia kukuna katuena mua kunuambila mu bulelela tshinudi ne bua
kuenza. Nuenu nkayenu kosai, mapangadika kai adi mua kuikala mimpe bua tshitupa tshienu tshia
buloba.

4. Tudi babangisha anyi tudi basua kushintulula dina dienu to. Tudi tuitabuja ne 4. Kanuena mua
kushintulula dina dia tshisumbu tshienu to anyi kutombokela mulombodi wenu to. Tangilai mushindu
uvua Davidi wenza ku mpala kua Shaula; ushadila wimbila anu Shaula lunzenze nansha muvuaye umuela
mafuma bua ku mushipa. Pa kadimonaye mu lutatu lua lufu, wakadiumukila anu nkayende. Kakajinga
kuangata muaba wa Shaula to anyi kuambila bantu bakuabu bua kumukabo to, nansha muvua Nzambi
nkayende mu mulaya ne neikale nfumu wa Isalela. Pa kapetaye mpunga, kakashipa Shaula to, kadi wa
kamushiya ne moyo.

Nunku tudi tukolesha bantu mu maboko bua balonda tshilejelu tshia Dawidi. Nansha wewa wela menji ne
mulombodi wenu udi ne malu makole, enza anu nenda mudimu ne mulombela Nzambi. Bikala malu adi atamba
kulua makole, nunku udi mua kulekela. Kuangatshi bantu bakuabu to, pa kumusha mukaji weba ne bana beba
bakesa. Kutetshi bua kuluisha mulombodi weba wa ku mpala to. Bu Dawidi, tudi mua kutshina nansha bua kuenda
kujana mulombodi.

Bu mutudi bilobo bia bulongolodi ebu, bidi bituenza bundu bua kumona mushindu udi ekelezia mikuabo ne
balombodi bashintulula mbikidilu wa tshisumbu lukasa lukasa. Katuena tuitabuja ne badi batumbisha Nzambi
nansha. Katuena basue bulelela kushintulula mena a tshisumbu tshienu to. Tudi tunusengelela tetai kuikala bu
Dawidi ne kushala mu ditumikila dia balombodi benu, nansha biobi bikale bikola. Ke tshidi tshitumbisha Nzambi.
Mu bulongolodi buetu, katuena tuenzela anu tshisumbu kampanda to anyi katuena bena mu tshisumbu kansanga
to. Tudi tuenza mudimu ne bisumbu bia bunyi bidi ne ngitabujilu mishilashilangane.

Bantu badi mu tshisumbu tshietu tshia bulombodi badi bena mu bisumbu bitanu bia ngitabujilu mishilangana.
Tudi basue kumona ekelezia ya mu R.D.Congo ilua tshionso tshidi Nzambi ujinga. Tudi tuitabuja ne Nzambi udi
mua kuibaka Bukalenga buenda mu bisumbu bionso bidi ne ngitabujilu mishilashilangane.

Tudi basue kabidi kumona nshintulukilu mu musoku. Tudi basue kumona misoku idi mishintuluka menemene,
mikala mudi Nzambi musue, ne kayiyi ipingana pa nyima mu mishindu ivuaye mu bidimu bishala to.

Mbuena kuamba tshinyi?
1. Netulongesha mua kushintulula musoku wenu. Katua kutuma bena dietu mu musoku wenu bua kulua
ku ushintulula to. Tudi bitabuja ne ekelezia udi tshienzelu tshia Nzambi bua kujikija njiya ne kutuangaja
Bantu. Bituasua kunuambuluisha ne tulonda ngenyi ei.

2. Bidi lumonu luenu ne bulongolodi buenu. Tudi tufila ngenyi ya bunyi, nunku nuenu ke badi mua
kuyenzela mu ekelezia wenu. Kanuena benzejibua ku bukole bua kuenzela nansha lumue lua ku ngenyi
ei to ; anu binuikala ne moyo mulenga wa kumona bukalenga bua Nzambi buibaka mu musoku wenu.
Nunku tudi tunukolesha mu maboko bua mu mishindu yonso inudi bakumbana enzelai ngenyi ei.
Ekelezia yonso idi mienzela ngenyi ei, mmimona nshintulukilu ya kukema mu misoku yabu. Badi benza
bintu bikesa, mbamona pabu anu ndambu wa nshintulukilu. Bidi anu binutangila binudi nujinga.
Kumona musoku wenu mushintuluka udi mudimu mukola.

Musoku
Mushintuluka

Tshilejelu
Kuenza
< o0 — > mudimu ne
Kulonges ’ bena
1
] / \ Kuenzela
Balombodi ba bakuabu
midimu

Kushintulula musoku

Tshitupa tshia ku mpala tshia lumonu luetu ntshia kujadika ekelezia.
Tshitupa tshibidi ntshia kupesha ekelezia bidiye mua kuenza bua kushintulula misoku yabu.

Kushintulula
e Bua tshinyi tudi tuakula anu bua kushintuluka mu kuela kuenu kua menji? Kushintuluka mbuena kuamba
tshinyi?

Padi tshintu tshishintuluka, ngikadilu watshi udi ulua mushindu mukuabo ne katshiena tshipingana mu ngikadilu
watshi wa diambedi to. Padi dishi dishintuluka mu tshibeibei kaditu dipinganununa kabidi to. Eu udi nshintulukilu
mukumbana ne udi kai ukudimuka.

Tudi basue kabidi kumona nshintulukilu mu misoku. Tudi basue kumona misoku mishintuluka menemene, mikala
mudi Nzambi musue ne kayiyi ipingana pa nyima mu mishindu ivuaye mu bidimu bishala to.

Bitupa bia nshintulukilu

MU TUSUMBU TUKESA

Lombai kudi kasumbu konso bua kela menji pa nshintulukilu idibo basua kumona mu misoku yabo mu bitupa bidi
bilonda ebi: mu nyuma, mu nsombelu wa bu muntu, mu ngelelu wa menji ne mu mubidi, mu nkatshi mua
bulongolodi ebu.Vuluija kudi tshisumbu ne: nsombelu udi utangila malanda etu, tshilejelu: - dibaka — buledi — bena
mutumba betu —bobumue... Malu a mubidi adi atangila bintu bu mudi nfualanga — mudimu — bukole bua mubidi
... Badi kabidi mua kupingana ku ngenyi mifila mu dilesona dia ku mpala.

Padi tusumbu tonso tujikija, tangilai bidibo bafunda :
e  Kudi bualu bumue budi tusumbu tonso tufunda anyi?
e  Kudi bualu bumue budi ndambu wa tusumbu tufunda anyi?

Nunku bangishai kuleja tshisumbu njila (schema) wetu. Lombai kudi tshisumbu bua babangishila kutangila mei
mafunda mu tshitupa tshia nsombelu, tshia ngelelu wa menji, mu mubidi ne mu nyuma. Buelai mu tshitupa
tshionso, ne konkanganai nkonku ibidi idi ilonda ei:

33



eKuvudija bunyi
mu kuamba kua
lumu luimpe

eKuvudija dikola
dishindama
Bayidi

eKuvudija bipeta
Madimi
o Nfualanga
o Bulami
eKulongolola
nzubu
eKulongola bukole
bua mudimu

KONKANGANAI MU TSHISUMBU TSHINENE

eKuambuluisha

eKuakaja
makokeshi a
babedi

eKuakaja mabaka

Ngeleluwa
menji
e Nkoleshelu

e Bakulumpa
tulongai

e Dishilangana kai didi pa nkatshi pa bipatshila binudi nuenu bamba ne bitudi tuetu bafunda?

e  Kudi bipatshila bitudi bafunda bidi binu kemesha anyi bidi kabiyi binusankisha anyi?

Pa nyima pa nuenu bamana kutangila bitupa ebi bionso binai :

e Tangilai listes ibidi ya bipatshila bidi bikumbanangana bimpe bitudi mua kukumbana bua kuenza mudimu

pamue

Ngenzelu

Ebu budi bulongolodi bua ndongeshelu. Kutuena tufila nfualanga to bua kuenzela malongolodi a ekelezia. Bu

mutuaya kulonga mu ndongeshelu udi ulonda tshitupa tshinene tshidi tshituleja bua tshinyi tudi bapela, ki mbua

ne tudi bapangila makokeshi to, anyi mishindu idi mua kutuambuluisha bua kupatuka mu bulanda to, anyi pa

tuapeta makokeshi to. Bi nuatangila moyo wa Yesu, kavua muanji kupeta bintu bia yeye kupesha bantu to. Bu

mudi Petelo wamba mu Bienzedi 3 :6 « Tshiene ne olo anyi mpalata to, kadi tshindi natshi, ndi nkupatshi ». Bua

bidi bitutangina, bitudi nabi bia kufila, bidi anu dimanya ne ngenyi bitudi tuitabuja bidi mua kunuambuluisha bua

musoku wenu kuyau ku mpala pabuipi ne mushindu udi Nzambi musue bua ne wikale. Tudi tuitabuja ne

ndongeshelu eu, kudifila kuenu, makola ne makokeshi mavudija a kukema a Nzambi neavuije nshintulukilu mu

ditunga dienu.

Tudi tulongesha bonso badi mu ekelezia bua kunuambuluisha bua kupeta ngenyi ne makokeshi anudi mu dijinga

bua kuvuija nshintulukilu mu misoku yenu.

Mitu ya mayisha adi alonda

Unvuija bantu ne adi alonda aa adi malongesha atuayila mu mundi idi ilonda kadi nshintulukilu udianu mua

kumueka.

Mundi 3 - Munyi mudi mashimi a satana atukuata ne munyi mutudi mua kuatamba

Mundi 4 - Bukole bua mubidi
Mundi 5 - Dibaka ne diku

Mundi 6 - Mushindu wa kulama nfualanga

Mundi 7 - Luepu ne munya

Mundi 8 - Madimi

Mundi 9 - Butangadiji bua lumu luimpe

Mundi 10 - Moyo udi Nzambi mulongolola.

Mitu ya mayisha makuabo, tshilejelu : bukola bua mubidi, dibaka ne diku, madimi ne mushindu wa kulama
nfualanga, idi ne mayisha makese adi mua kufidibua mu tshisumbu anyi ne ndambu wa bena musoku. Bu munutu
nuenza mu mayisha onso, tudi tunuleja mushindu kai anudi mua kuenzela ngenyi ei mu ekelezia ne mu musoku
wenu. Netunupesha ngenyi mishilangana bua nuenu kuyenzela.

Ekelezia mikuabu idi mua kudikonka bua tshinyi mitu ya mayisha bu nunku: madimi ni mushindu wa kulama
nfualanga idi kule, padibo bunvua ne idi ne diambuluisha dikola ne bajinga kuyilonga ku mpala kua bukole bua
mudimu anyi dibaka ne diku.

Tshiena bualu tshidi ne, bukole bua mubidi budi buteketa bua kubuenzela ne kumona nshintulukilu lukasa mu
musoku kupita dibaka ne diku.

Madimi adi misangu yonso ne dikuatshisha bualu adi alomba diba dia bunyi bua kumona nshintulukilu mu misoku
bu tshipeta tshia bukole bua bantu. Mushindu wa kulama nfualanga udi mua kuvuija nshintulukilu pa lukasa ne wa
kukema mu bipeta bia midimu ya bantu, kadi nudi ne tshia bua kuindila too ne panuapeta lumu luimpe ku mpala
kua kubangisha kuyisha adi anyungisha. Bi nuatuadija kupesha bantu mibelu pa mushindu wa kulenduka mu
mitshima yabo.

Dilesona 8: Bitupa bidi bilonda

Bipatshila:
1. Kuambuluisha tshisumbu bua kuenzela bulongolodi bua ngondo idi ilonda ;
2. Kuenza bulongolodi bua ngondo idi ilonda ;
3. Kuakaja bulongolodi bua bikunyibua bua matuku adi alonda

Bia kulongesha nabi
1. Dibeji 8.1 Bitupa bia bulongolodi bua bienzedi bia dinanga

Bua tshinyi bulongolodi budi bulenga

Anh Bay, tshidima, upatukila bua kulongololai budimi buenda bua tshikongonya. Pa kavuaye uya mu njila, udi
uvuluka ne mukajende uvua mumuambila ne ashale kuelela nzolu mponda. Padiye upingana, ubanga kudisha
nzolu udi umona ne lupangu lua mbuji luvua lutshibuke. Udi uditatshisha bua se, yeye kai mulongolola lupangu to,
mbuji idi mua kupatuka ne kujimina. Udi utuadija kukeba mionji bua kulongolola lupangu lua mbuji. Bu muvuaye
kai ne bia kuenza nabi to, udi uya kudi bena mutumba benda kua Anh Khiet. Udi ujinga kabidi bua kusomba bia
kuenza nabi mudimu. Bu muvuaye upita lukasa, udi ujinga kabidi bua kuangata tusunsa tukuabo tua diba bua yeye
kuyikila ne Anh Khiet uvua muena kilisto mupia-mupia mu ekelezia uvuaye mupeta lutatu.

Mu 11h30’, mukaji wa Anh Khiet udi umukonka ne udi mua kuitaba bua kudiabo muaba umue ku mesa abo.
Utangila diba, udi umulomba luse ne udi upingana lukasa ku nzubu kuenda bua kuya kudia ne diku dienda. Pa
nyima pa kulala kakese mu nkankala wa munya, uyila kujikija kulongolola lupangu lua mbuiji.

Padiye ujikija mudimu eu, mukajende udi umuvuluija ne mpompi wa tshina tshia mai kena wenza bimpe to. Nunku
bu muvuaye ne biamu bia mudimu bia Anh Khiet, uvua ne tshia bua ku mulongolola kabidi. Dituku dia jiki. Ne
kavua muijikija kabidi kulongolola mpompi yonso to. Ne kakakumbana bua kuya kudima mu tshikongonya tshienda
to. Kadi uvua mudiunvua ne uvua muenza bimpe ne udiambila ne, malaba mu dinda, neajikije kukanga mpompi ne
kupingajila Anh Khiet, biamu bienda bia mudimu, pa shinshe neaye ku mudimu.

e Tshidi tshienzeka mu muyiki eu ntshinyi?

e Uvua muenza bintu bibi anyi bivua ne diambuluisha?

e Tshipeta kai tshia ndekelu tshikala tshidima eu natshi biatungunukaye bua kulama mukaji wenda nunku

ne kai udima tshikongonya tshienda to ?
e Kanuena banji kuikala penu ne matuku abuena aa anyi ?
e Tuenza tshinyi bua kabitufikidi nansha ?

Malongolodi a bunyi atu apitakanangana anu bu dituku dia tshidima eu. Tudi tudifila bua kuenza bintu bimpe,
tuenza ebi, tuleka, tuya ku bikuabo. Misangu mikuabo, bintu bidi ne dikuatshisha kabiyi bienza, bualu tudi tudifila
ku dienza dia bintu bia tshimpi- tshimpi. Nunku katuena tukumbana kukumbaja bintu bidi ne dikuatshisha dilelela
mu moyo wetu to. Ne tshidi lutatu kabidi, mu malu makuabo eu tudi tuangana diba dia kuenza etshi, kuleka, kuya
ku tshikuabo, katuyi tuenzela diba dia kujikija bintu bidi ne dikuatshisha bitudi ne tshia bua kuenza. Bituikala
bamanye ntshinyi tshidi ne dikuatshisha dilelela, ne bituambuluisha bua kuangata bulongolodi buimpe pa
mushindu utudi mua kuenzela diba dietu.

Bintu binene kai binudi nuela menji bua kuenza mu ngondo isatu idi ilonda bua kupeta bipeta bilenga ?

e  Mayisha makuabo — bituasua kupeta tshitupa tshinene tshia bambuluishi, tudi ne tshia bua kuyisha
ndambu wa malesona atukadi bamana kulonga.

e Malongolodi a bukunyibua bua maminu (Coordination) — Tudi ne tshia bua kutungunuka kuenzela
bulongolodi budi kabuyi bukosoloka.
e  Tshisangilu tshia misangu yonso.

Bisangilu

Nudi ne tshia bua kusungula tshisumbu bua kuikala kusangila misangu yonso bua kujadika bulongolodi bua
bikunyibua. Tshilejelu, tshisangilu tshidi mua kuikala tshisumbu tshikesa tshia bena ekelezia ne tshidi mua
kusangila mu meba a tshibidilu a masangisha bikala tshisangilu etshi tshitu tshidisangisha misangu mikuabu ku
ngondo.

e  TSHINUDI MUA KUENZA NTSHINYI PANUDI NUSANGILA,

o  SAMBILAI. Bidi anu bua bukola bua disambila ke patudi mua kumona misoku yetu mishintuluka. Tudi
ne dijinga dia kuteka diba dietu dionso anu mu disambila bituikale bantu bashindama bua
nshintulukilu.

Angatai mapangadika pa bulombodi bupia-bupia bua bikunyibua.
Elai menji ku ngenyi ya bintu binudi bua kuenza bua kuambuluisha musoku wenu.

Mu meba a masangisha enu, angatai diba dia kulomba Nzambi ne kukonkangana majinga a musoku. Sambilai bua
majinga au, ne nudi mua kuambuluisha ne kubanga kuenza. Kabidi, angatai diba dia kutangilula bulombodi bua
bikunyibua bua ndekelu ne kushindika, tshidi tshimpe ne tshidi tshibi. Dikonkai bua se, ntshinyi tshitudi mua
kuenza tshilenga ne tshia musangu mushale.

Bienzedi bia dinanga

Tangilai foto ya musoku wenu inuvua benza mu dilesona dia 1.

Mu kutangila foto yonso, enzai dibeji difunda dia nshintulukilu minene idi mua kuenjibua bua kuvuija binfuanyi ebi
bilelela. Mu tshisumbu, lombai pa mushindu unudi mua kubangisha kuvuija umua wa ku nshintulukilu ei mulelela.
Sungulai umue wa nshintulukilu ne jadikai bonso pamue ndongoluelu wa bikunyibua umue udi mua kuenjibua.

Kontononai dibeji dia bujakidi bua bulongolodi bua bikunyibua (mu dibeji didi dilonda edi) ne bulongololai.

BITUPA BIA BUJADIKI BUA BULOMBOLODI

Tshitupal: Disambila

Tshintu tshia ku mpala tshia kuenza ndisambila. Angatai diba mpindieu dia kusambila. Lombai kudi Nzambi bua
anuleja tshinudi mua kuenza bua bulongodi bua bikunyibua

Tshitupa 2: Kusobola (selection) kua bulongodi bumue.

Mu tshisumbu, kosai tshinudi mua kuenza bu bulongolodi. Tangilai ngenyi mikuabo inuvua batela mu dilesona dia

« Nzambi mmusua bua ne ekelezia ambuluisha » ne « majinga makuabo a musoku adi tshinyi ? » bonso buena
unvuanganai pa tshinudi nuitabuja ne Nzambi udi unutuma bua kuenza. Musangu umue nudi nusobola tshiena
bualu, nuikale batuishibue pa tshintu tshinudi mua kuenza mu dituku dimue anyi abidi tshianana. Bikala tshintu tshia
mushindu eu katshienaku nudi mua kuenzulula tshitupa tshimue anyi bibidi anyi?

Tshitupa 3: Kukosa tshidi ne diambuluisha tshia kuenza

Tshitupa tshidi tshilonda tshidi tshia kubangisha kujadika bulongolodi. Ku mpala, tudi ne bua kujadika bulongolodi
butudi ne bua kuenza, bunyi bua bantu badi bakengedibua, bia kuenza nabi mudimu, mikanda ya dianyisha dia
mbula matadi: Bua kunuambuluisha bua kuela menji bimpe pa tshinudi mua kuenza, enzelai dibeji dia makumi mu
mukanda wa bayidi: Pa nudi nuuja tshitupa tshia ku mpala ne bionso binudi mua kuikala nabi dijinga, nunku nudi
mua kusungula nganyi wikala mulombodi ne mu dituku kai didi bualu ebu bua kukumbajibua.

Tshitupa 4: Kufunda bulongolodi

Nuenu bamana kujadika bionso binudi ne bua kuenza, nudi mua kufunda bulongolodi bulondeshangana mu matuku,
bua nuenu kumanya ne ngenyi udi mulongolodi ne tshikondo kai. Sungulai muntu udi mua kuikala mulombodi wa
dipangadika. Muntu eu neikale mulombodi udi mua kumanyisha bantu ku mpala kua dituku, ne badi ne dijinga dia
kuenza mudimu wabo, bua kumanya mudimu ni mmuenzeka, kudi ntatu anyi? Anyi bantu badi dijinga ne tshinyi?

Tshitupa 5: Kusambila

Nudi bajikija kufunda dipangadika dienu dinudi balongolola, angatai kabidi diba bua kusambila kabidi: lombai kudi
Nzambi bua anuambuluisha bua kukumbaja dipangadika dienu ne bua kuvudija bipeta bua ne dina dienda ditumba.
Mu nkatshi mua lumingu ludi lulonda anyi luibiki, panutshidi nudilongolola bua dipangadika dienu, nudi ne tshia bua
kuikala kabidi mu milombo bua Nzambi anuambuluisha mu dipangadika edi.

Tshitupa 6 : Enzai dipangadika

Tshitupa tshidi tshilonda enzelai dipangadika dia tshienzedi tshia dinanga tshinudi balongolola. Bangishai dituku ne
disambila ne filai makanda enu ku Nzambi. Vulukai bua ne nudi nuenza dipangadika edi bua kuleja dinanga dia
Nzambi mu musoku wenu. Ngikadilu wenu aleja dinanga tshia bushuwa.

Tshitupa 7 : Kutshinka ne kuenza luapolo

Tshitupa tshia ndekelu ntshia kutshinka kuenza luapolo. Bua tshinyi tudi mua ? bualu kudi kutuambuluisha bua
kulonga. Tudi mua kuela meniji ku bitudi katuyi benza bimpe ne ku bitudi mua kulongola tshikondo tshidi tshilua,
kutshinka kakutambitambi bule to ; bidi bikengela kuangata ndambu wa diba bua kukonkangana pa bidi bilonda ebi :
e Ntshinyi tshidi tshienzeka bimpe?

e  Ntshinyi tshivua tshidi?

e Ngakajilu kai inudi ne tshia bua kuenza mu ndongoluelu eu?

e Nudi ne mandamuna anudi bindila anyi ? Pikalabi kabiyi nunku, mbua tshinyi ?

e Nzambi uvua mutumbishibua anyi?

Mulongeshi udi ne ngenzelu wa luapolo buenu nenu. Bua tshinyi tudi tuenza luapolo, Matayo 6:30, tudi tumona ne
bayidi bavua benzela Yesu luapolo lua bionso bivuabo benza. Tudi tuenza luapolo bua kuleja dinanga ne kupingaja
tuasakidila kudi bayishi betu. Luapolo ludi lunupesha njila wa kumanyisha binudi benza, ne wa kutemuna mushindu
udi Nzambi muenzela makanda enu. Luapolo ludi lufila kabidi kudi bayishi mushindu wa kumona ni kuvua ntatu ne
kumanya mua kudilongolola bua kunuenzela bimpe menemene tshikondo tshidi tshilonda.

